
NUTRENU ETƆ̃LIA
 Fiẽ na mi, xɔñyewo. Mina míatsi tre azɔ hena gbedodoɖa.

Míabɔbɔ míaƒe tawo.
2 Mía Fofo Dziƒoʋĩtɔ, esime míele hagbe nyui ma—ma sem la,
míe—míele tame bum, Aƒetɔ, be…bena Ète ɖe mía ŋu kpuie. Eye
míele gbe dom ɖa be Nàxɔ mí fiẽ sia, Aƒetɔ, abe Viwòwo ene, esime
nàtsɔ míaƒe nuvɔw̃o kple dzidadawo ke, ahana mí Wò yayrawo, abe
alesi míenye dukɔa ɖe si le hiã me ene.
3 Eye le gaƒoƒo vevi sia si me míele agbe le fifia, hele ekpɔm, ƒe
sia ƒe, esi xexeame le viviti dom ɖedzi, ɖedzi la. Eye Aƒetɔ la ƒe Vava
ya le keklẽm gale keklẽm ɖedzi, alesi Wòɖe Eɖokui fia…le Eƒe Nya
kple le Eƒe ɖeɖeɖego la me. Míegava ake, fiẽ sia, Aƒetɔ, be míate
kpɔ, le takpekpe sia ŋu, eye be míaɖe kuku na Wò be nàʋui na mí,
Aƒetɔ, Agbalẽ sia ƒe Nutrenu Etɔl̃ia sia, be míate ŋu anyae, ale be
míanya nusi míawɔ kple alesi míanɔ agbee, kple alesi míanye Kristotɔ
nyuitɔwo wu.
4 Mele gbe dom ɖa, Mawu, be Nàna Kristo manɔsitɔ ɖesiaɖe le
afisia, fiẽ sia, nade dzesi be wohĩa Wò. Na wòava me dzro. Eye me—
mele gbe dom ɖa, Fofo Dziƒoʋĩtɔ, bena Kristotɔ ɖesiaɖe si wogbugbɔ
gadzi la nanya bena ele be yeanɔ agbe ate ɖe ŋuwò tsɔwu alesi yewɔe
va yi, bene mí katã míanɔ Kristo ƒe lɔlɔ̃ kple xɔse ƒe ɖekawɔwɔ ma
me.
5 Na be dɔléla ɖesiaɖe si le mía dome la nakpɔ dɔyɔyɔ fiẽ sia, Aƒetɔ.
Wode dzesi be yewohĩa Wò. Eye mele gbe dom ɖa, Fofo, be Nàyra
nusianu si wowɔ alo gblɔ, hena Wò bubu kple ŋutikɔkɔe, le Yesu Ŋkɔ
me míebiae. Amen.
6 Enyo, fiẽ sia, ake la, míegaƒo ƒu ɖe du ake le esia ta, le—le egbe
ƒe kwasiɖa la ƒe Kuɖagbe fiẽ. Eye míeka ɖe Aƒetɔ dzi, fiẽ sia, hena—
hena Eƒe yayrawo ƒe tɔtrɔkɔɖi gãa ɖe ɖe Eƒe Nya dzi. Eye egbe la menɔ
nu srɔm̃, abe kokoko ene, henɔ agbagba dzem be masusu nusiwo asɔ
tsɔwu be magblɔ la, kple nu la, alesi magblɔe, eye ale meɖo ŋu ɖe
Aƒetɔ la ŋu be anam gɔmeɖeɖea kple gɔmeɖeɖe si—si le Nya sia si
woŋlɔ la si. Ke meda akpe Nɛ ɖe nusi Wòwɔ na mí le kwasiɖa la katã
me la ta, bena míe…na Nutrenu siawo ƒe ʋuʋu.
7 Eye, nye, ɖewohĩ anye nu nyuia ɖe ne Kwasiɖagbe ŋdi, le…
Minyae, zi geɖe la…Míedi be woase mía gɔme baɖa o, gake, minya,
mie…Eva nɔna nenema. Ke ale, ɖewohĩ, Kwasiɖagbe ŋdi, ne amesiwo
katã ɖo biabia aɖe le woƒe susu me kuɖe eŋuti la, aŋlɔe atsɔ ana le

kplɔ̃ dzi afisia, Memleɖa zã me, eye ale mate ŋu akpɔ nusi wònye. Ke
ekema madze agbagba be maɖo eŋu na mi, Kwasiɖagbe ŋdi, ne Aƒetɔ
la lɔ.̃ Mesusu be ema anyo wu ɖoɖo si wɔm míele, elabena ɣeaɖewoɣi
la wosea eme baɖa, minyae. Eye ale le mɔ ma dzi makpɔ…Anyo
wu be ma—maɖɔe ɖo enumake, mienya. Anye nusi dze be wòanye.
Elabena, ɣeaɖewoɣi la, azɔ…
8 Ame aɖe yɔ egbea hegblɔ, bena—bena, eyɔ eye wòdi be yeanya
ne enye nyateƒe, bena, “Ne—ne Kɔkɔdzoe adzɔ la, ame ɖeka koe anɔ
Jeffersonville eye ɖeka anɔ New York, ke ame mamleawo anɔ ƒugodo
mahã.” Eyata, mikpɔea, ɖeko wose egɔme baɖa. Emegbe amea ɖe
gblɔ, bena, “Memleɖagbe zã, ne Aƒetɔ tsɔ Nutrenu mlɔetɔ na mí
la, ekema Yesu anɔ afisia Kwasiɖagbe ŋdi.” Mikpɔea? Eyata enye—
enye…Mikpɔea, ɖee mie—mie…Ema la, mele nenema o. Eye mie…
Menye nenemae o.
9 Míenya o. Ne amea ɖe agblɔ na wò be yewonya ɣeyiɣi si me
Wòava la, nànya be woda ƒu, tsɔ dze egɔme, elabena amea ɖeke
menya esia o. Gake míedi be míanɔ agbe, egbe, abe fifi laa wònye
ene.
10 Mele mia lili ge le aɖabaƒoƒo ɖeka me, eyata minɔ klalo. Me—
mexɔe se be Yesu ava, esi magade, aɖabaƒoƒo etɔ̃ tso fifia dzi o, na
Eya ƒe ɣeyiɣi. Minya alesi ema adidiea? Anɔ abe ƒe blaetɔ̃ vɔ atɔ̃ ene.
Mikpɔea, ƒe akpe ɖeka enye ŋkeke ɖeka, le Egbɔ, mikpɔea.
11 Eyata, esi miese apostolo la wògblɔ le afisia be, “Ɣeyiɣi la tu aƒe,”
le afisia be, “ɣeyiɣi la tu aƒe.” Apostolo la gblɔ nenema le Nyaɖeɖefia
me. Minya vaseɖe ɣekaɣie ema nyea? Ema mede…Ema nye etsɔ
ɖeka, na Mawu, mede ŋkeke eve gɔ̃ hã, haɖe o.
12 Ke, mikpɔea, ne ele minuti etɔ̃ la, mede minuti etɔ̃ hã na Eƒe Vava
o, mikpɔea, ema anɔ ƒe blaetɔ,̃ kloe, le míawo gbɔ, alo nane nenema
le ɖoɖo ma me. Ke mikpɔ alesi, minuti etɔ̃ anɔ le Egbɔ ɖa: Ele tsitre
tsim vɔ xoxo, be wòava. Eyata míe, mie…ɣeaɖewoɣi ne miexlẽe le
afisia la, ɖe Wòle nu ƒom le Nya la ƒe nyagbɔgblɔ nu, mikpɔea, menye
míaƒe nyagbɔgblɔ nu o.
13 Eye ekema ne menya be Egbɔna etsɔ zã me, le etsɔ zã me la, etsɔ
masrɔ̃ nu eye mabiae be Wòanam Gbedeasi la na Nutrenu Enelia.
Eye mava afisia ava ɖe gbe Ƒãe, nenema ke ko. Mikpɔea? Me—medi
be mawɔ gbesiagbe nusi tututu medi be manɔ wɔwɔm ne Eva. Ke
nyemenya teƒe bubua ɖeke tsɔwu be woakpɔm le dɔdeasi ƒe teƒe
tututu o, mikpɔea, le dɔdeasi ƒe teƒe tututu. Eyata ɖeko míayi dzi
anɔ ewɔm vaseɖe esi Wòava.
14 Ɣeaɖewoɣi ne míexlẽe ko la, ke, azɔ, mikpɔ nyuie vavã. Eye ne
miexlẽe la, midi nyaƒokawo, miɖo to wo nyuie. Elabena, miakpɔe le

nyaƒoka la dzi, elabena wotrɔ nɔ nyaƒoka mawo ƒom, ke wo nyo vavã
eye eme kɔ hã. Eyata, miakpɔe eme akɔ nyuie wu le afima.
15 Azɔ, amesiame le lɔlɔ̃ me kple Kristo, mexɔe se nenema, fiẽ sia,
eye amesiame lɔ̃ Eyama.
16 Magblɔe na mi nusi, ɣeaɖewoɣi, nusi tɔtɔa ameawo, eyae nye ne
amea ɖe ge ɖe eme eye mese subɔsubɔ la ƒe akpa gbãtɔ o, mikpɔea.
Emegbe woge ɖe eme hese ètɔ asi nane, si egblɔ tsã la dzi, gbugbɔ tɔ
asi edzi, ke ale woatsɔ ema, nusi wogblɔ la, ke womese akpa gbãtɔ la
o. Ekema nua katã atsaka wo, mikpɔea, le ɣemaɣi. Eye woasusu be
wogblɔ nane si to vovo, gake Nua—gake Nua meto vovo o.
17 Eyata ne biabia aɖe le mia si si gɔme miese o la, miŋlɔe ɖe
pepa kakɛa ɖe dzi ko. Tsɔe daɖe edzi, ga sia ga me tso fifia va ɖo
Memleɖagbe zã me dzi. Ke madze agbagba, Kwasiɖagbe ŋdi, be…Ne
nua tɔtɔ wò vie la, ègblɔ be, “Enyo, nyemenya nuka tututu esia fia le
afisia o. Nyemese eme o.” Minya nusi medi be magblɔ. Ekema madze
agbagba aɖo eŋu na mi, Kwasiɖagbe ŋdi, ne Aƒetɔ lɔ.̃
18 Azɔ, fiẽ sia la míele nu xlẽ ge le Nya yayra xoxoe sia me ake, le
ta 6 lia me. Eye míadze egɔme fiẽ sia kple Nutrenu Etɔl̃ia. Ke emae
nye kpukpui 5 lia, kpukpui 5 lia eye 6 lia.
19 Eye etsɔ zã me la, míewu nu kple sɔdola eneawo; sɔ ɣi, kple sɔ
dzĩ, sɔ yibɔ, kple sɔ litii.
20 Eye medi be magblɔ nya sia. Bena, ɣesiaɣi, gɔ̃ hã ŋdi sia, kuɖe…
Oo, mefɔna kaba vavã, vavã heyina ɖadoa gbe ɖa hafi nuwo nanyɔ,̃
eye megayia gbedodoɖa dzi le ŋkekea me. Gake kaba, ŋdi sia la,
Gbɔgbɔ Kɔkɔe va afisi menɔ la. Eye eme kɔ abe nusianu ene la, me—
mekpɔ Nutrenu bubu sia wòʋu azɔ, pɛpɛpɛ nenema. Azɔ—azɔ—azɔ,
Ele to ɖomem, menya nenema. Eye meda akpe geɖe ɖe eta.
21 Azɔ, miaɖo ŋku dzi be nane le dzɔdzɔm. Bena, me—mexɔ se
be miele esia lém, mikpɔea, nane…bena nane le dzɔdzɔm. Medi be
magado hame sia kpɔ zi ɖeka ake, eye makpɔ be ɖe woate ŋu alé
nane hafi wòadzɔ ŋutɔŋutɔ mahã. Azɔ miɖo ŋku dzi, miɖo ŋku nusi
megblɔ na mi la dzi. Ke, azɔ, Aƒetɔ la nekpe ɖe mía ŋu.
22 Azɔ le kpukpui 5 lia me.

Eye esi wòɖe nutrenu etɔl̃ia ɖa la, mese nu gbagbe etɔl̃ia le
gbɔgblɔm bena, Va…kpɔ ɖa. Eye kpɔ ɖa, mekpɔ sɔ yibɔa ɖe;
eye amesi doe la lé nudanu ɖe asi.
Eye mese gbea ɖe abe nu gbagbe eneawo dome wòɖi le ene

hele gbɔgblɔm bena, Lé dzidzenu ɖeka naxɔ denario ɖeka, eye
ƒo dzidzenu etɔ̃ naxɔ denario ɖeka; gake megawɔ vɔã ɖeke ami
kple…wein o.

23 Azɔ mina míaɖo esia gɔme anyi vie ko, eye le Nutrenu siwo
míekpɔ va yi la dzi. Elabena, tututu abe alesi wònɔ le hamea
ƒe agbenɔɣiwo me la, tsyo, míedze agbagba na gɔmeɖoanyi aɖe,
be míaƒoe ɖe enu ɖeƒomevi, vaseɖe esime miate ŋu…Nenemae
agbenɔɣiawo le le Ŋɔŋlɔawo me, ɖeka de nu evelia me, ko nenema.
Sigbe atrakpui lialia ene, alo afɔɖoƒeawo lialia ene, boŋ; ɖeka ɖiɖi
ɖo evelia dzi, hegayina megbe nenema, ne miele atrakpui la liam.
24 Ke azɔ, Nutrenu siawo la, e…Enye e—Xɔxɔkpɔkpɔ ƒe Agbalẽ,
si nu wotre. Amesiame se ema gɔmea? [Ƒuƒoƒea gblɔ be,
“Amen.”—Tala.] Eye wotre Agbalẽ sia nu kple Nutrenu Adre. Enye
nutrenu adreawo ƒe Agbalẽ. Mikpɔea?
25 Eye azɔ miɖo ŋku dzi, esime míedo sɔlie mi, heɖee tso Yeremya
kple wo katã me. Azɔ, wo, esime wo…Woŋlɔa nu abe alea ene, ɖe—
ɖe agbalẽa ɖe dzi, alo pepa aɖe dzi, boŋ; alo, menye pepa dzi o,
ke boŋ ɖe lãgbalẽ dzi. [Nɔviŋutsu Branham tsɔ pepawo do sɔli alesi
woŋlɔã agbalẽŋɔŋlɔ̃ la hetrea enu—Tala.] Eye woŋlɔñɛ, abe esia ene.
Azɔ be…Ke ale wogblẽa eƒe vɔvɔnu ɖi nenema; esi fiana nusi le eme
afima. Eye evelia hã xɔna ɖoƒe ma tɔgbe ke, woaŋlɔẽ nenema ke,
aŋlɔẽ abe ema ene. Eye emegbe, le eƒe vɔvɔnu afisia la, wovuvunɛ
nenema, hegblẽnɛ ɖi na bubu.
26 Enyo, emae nye nutrenu adre ƒe Agbalẽ. Azɔ Agbalẽwo menɔ
mía si tsã abe esia ene o vaseɖe nyitsɔ laa. Blemame ƒe Agbalẽwo
nye agbalẽŋɔŋlɔw̃o. Woŋlɔña wo. Eye ale ne wole tanya la dim alo
nane la…Sigbe ne—ne ɖe woŋlɔ̃ Biblia, eye miedi be miaxlẽ Yesaya
ƒe Agbalẽ la; miedi be miakee ɖe Yesaya me afisia la, ekema miamlo
Esia nenema, eye Miaxlẽe. Ke esia nye Xɔxɔkpɔkpɔ ƒe nutrenu adre
Gbalẽ.
27 Ke azɔ míekpɔ bena Alẽvi la zɔ va, xɔ Agbalẽ la le Amesi bɔbɔ nɔ
Fiazikpui dzi la ƒe asi me, eye wòʋu Nutrenuawo, eye—eye wòɖee
ɖa…eye wòɖe Esia ɖa, eɖe Nutrenuawo ɖa na amewo.
28 Eye Nu gbagbe ene siwo nɔ anyi ɖe afima, siwo míekpɔ le hamea
ƒe agbenɔɣiwo me, Nu gbagbe ene mawo ke, miakpɔa wo le Ŋɔŋlɔa
katã me, eye woawoe nye Ame Siwo ɖe gbe ƒã Nutrenu siawo ƒe ʋuʋu.
Azɔ, ke míekpɔe be e—enye Xɔxɔkpɔkpɔ ƒe Agbalẽ.
29 Emegbe míetrɔ yi—yi ɖakpɔ Xɔla Ƒometɔ la, helé ŋku ɖe Eŋu, be
míakpɔ nusie nye Eƒe dɔ la. Ke azɔ hena ƒe siawo katã la, Kristo nɔ
Xɔla Ƒometɔ la ƒe dɔ wɔm. Azɔ, amesiwo katã se esia gɔme la, negblɔ
be, “Amen.” [Ƒuƒoƒea gblɔ be, “Amen.”—Tala.] Enɔ Xɔla Ƒometɔ la
ƒe dɔ wɔm.
30 Gake ɣeyiɣi li gbɔna esime xɔxɔdɔ la awu nu. Eye ne xɔxɔdɔ la
wu nu la, ekema Etso le Mawu ƒe Fiazikpui la dzi, afisi Wònɔ anyi ɖo

fifia. Gake ema menye Eƒe Fiazikpui o. “Amesi ke ɖu dzi la anɔ anyi
Kplim le Nye Fiazikpui dzi, abe alesi meɖu dzi eye menɔ Fofonye
ƒe Fiazikpui dzi ene.” Ema menye Eƒe Fiazikpui o. Ema nye Mawu,
Gbɔgbɔ la tɔ. Kristo, Alẽvi la, menye Etɔe o. Enye Mawu si xɔ ŋutilã,
mikpɔea; esi ganye Mawu ɖeka ma ke, si xɔ ŋutilã. Azɔ, Etso le zikpui
la dzi…
31 Gbã, gbeƒãɖeɖe la do go, elabena, “Amekae ate ŋu ava eye wòa…
eye wòaxɔ Xɔxɔkpɔkpɔ ƒe Agbalẽ sia?” Mikpɔea, hena xɔxɔkpɔkpɔ ƒe
ɖoɖo la katã, tso Adam dzi, nusiwo katã Adam bu la.
32 Naneke mebu tsã vaseɖe Adam dzi o. Ke le Adam megbe la, nuwo
katã bu, le anyigba dzi. Eye nusianu kuɖe anyigbadzi nuwɔwɔ ŋu la
bu. Eye nusianu ge kple Adam, heflɔ ʋe la, ale be amea ɖeke magate
ŋu atrɔ gbɔ o, mɔ meli kura o. Amegbetɔ, esi wòwɔ nuvɔ̃ la, etra le
eƒe mɔ dzi, megblẽ tɔtrɔgbɔ ƒe mɔ aɖeke ɖi na eɖokui o. Ke afima…
33 Esime wowɔ biabia sia la; Yohanes nyaɖeɖefiaŋlɔla, bena…
nyagblɔɖila Yohanes, nɔ ŋutega me kpɔ esia. Eye amea ɖeke mele
Dziƒo, amea ɖeke mele anyigba dzi o, amea ɖeke mele anyigba te,
alo amea ɖeke, si dze ŋutɔ hã be wòakpɔ Agbalẽ la o. Mikpɔea? Azɔ
mibu eŋu kpɔ! Emegbe Alẽvi la zɔ va, eye Wòxɔ Agbalẽ la. Azɔ wobia
tso Yohanes si be negafa avi azɔ o. Egblɔ be, “Kpɔ ɖa, Yuda Dzata ɖu
dzi, eye—eye Wòte ŋu xɔ Agbalẽ la Heʋui.” Ale, wòtrɔ be yeakpɔ
Dzata aɖe, ke ekpɔ Alẽvi aɖe. Amegã xoxo la ɖe gbe ƒã, be, “Dzata
aɖe ɖu dzi.” Gake esi wòva hekpɔe la, Alẽvia ɖe wònye do go tso
Fiazikpui la gbɔ va.
34 Azɔ, mede dzesi Esia kpɔ tsã o. Nukaŋutie? Enɔ afima tsã, le Eƒe
avuléledɔ wɔm; elabena enɔ ʋu dzam ɖe amewo ta, henɔ avu lém ɖe
amewo ta, vaseɖe esime luʋɔ mamlɛa, si woŋlɔ ɖe Alẽvi la ƒe Agbe
Gbalẽ me hafi woɖo xexeame gɔme anyi la, nage ɖe eme. Ɖeko ame
geɖewo le afima nɔ ge, ke eyae ma. Evɔ. Ame bubuwo madi gɔ̃ hã be
yewoage ɖe eme o; didi aɖeke mele wo me be yewoage ɖe eme o. Ke
ale, ɣemaɣi, ne luʋɔ mlɔetɔ ma ge ɖe eme la, ekema xɔxɔkpɔkpɔ ƒe
ɣeyiɣi la wu nu.
35 Emegbe Alẽvi la do go va be yeabia Yeƒe dzenawo ɖe nusi Yexɔ
ƒle la dzi, ke eyae nye nuwɔwɔ la katã. Anyigba kple nusianu nye
Etɔ. Mikpɔea? Exɔe ƒle kple Eya Ŋutɔ ƒe Ʋu. Ke esi Wòzɔ va be yeaxɔ
Agbalẽ sia, ne Yeaʋui la, tsyo, míatɔwo, wonɔ…Yohanes megafa avi
azɔ o. Ke ekpɔ, eye Alẽvi sia nye Alẽvi si wowu. Wowui vɔ xoxo, gake
egale agbe ake. Ke azɔ míekpɔ bena alẽvi si wowu lae nye alẽvi si
ƒoʋu, eye ʋu gbablee keŋ. Wowui. Esime Wowui vɔ megbe la, Egafɔ
ake. Ebɔbɔ nɔ anyi ɖe Fiazikpui dzi, míagblɔ be, le Fiazikpui la ƒe
megbe, abe alea ene, hele avu lém ɖe luʋɔ siwo katã ava va la ta.
Emegbe esi mlɔetɔa va afii, eye nua wu nu la, ke…Xɔxɔkpɔkpɔ ƒe

Agbalẽ la ganɔ Mawu si me kokoko. Mikpɔea? Azɔ ɖeko Wòle Ƒometɔ
ƒe dɔ wɔm fifia.
36 Abe alesi, Boaz yi ɖe afima, eye Rut nɔ afima nɔ lalam vaseɖe
esi Boaz…Medi be magblɔ be, Boaz wɔ xɔ-…ƒometɔ, ƒe xɔxɔƒledɔ
la. Miaɖo ŋku dzi be megblɔ mawunya ma, eteƒe medidi o? Rut, ƒe
nukufɔfɔ; eye Rut, nu ɖesiaɖe si wòwɔ; keke va yi, eye nu mamlɛtɔe
nye, Rut, si nɔ lalam. Miɖo ŋku alesi metsɔe wɔ kpɔɖeŋu na Hamea?
Esime, Boaz yi ɖe afima be yeawɔ ƒometɔ ƒe xɔxɔƒledɔ la. Ewɔe; eɖe
eƒe atokota hewɔ ɖaseɖiɖi, eye wòxɔ Naomi ƒle, eye, to ema dzi la,
Rut zu—zu etɔ. Azɔ, ale, Ruth nɔ lalam, elabena ewɔ dɔa xoxo. Ewɔ
nusiawo katã vɔ, gake enɔ lalam azɔ. Eye ale esime…Hame la le
lalam, hele dzudzɔ me (wo dome geɖewo, wo akpa gãtɔa, le anyigba
ƒe ʋuʋudedi me), esime Wòle Eƒe Ƒometɔ ƒe Xɔxɔƒledɔ la wɔm.
37 Azɔ xexeame gale vɔ̃ dzɔm ɖedzi. Eye nuvɔ̃ le kɔ lim, kple—
kple dɔlélewo, kple fuɖeɖewo, kple ku, kple blanuiléle. Ŋutsu
Manyamawuwo kple nyɔnu Manyamawuwo ku keke va yi. Kansa ɖu
wo ƒioo, kple nu bubu ɖesiaɖe, esime xɔse mete ŋu su wo si sɔ gbɔ
ale be woado asi ɖa alée o.
38 Azɔ mide dzesii. Gake emegbe esi nusianu wu enu, Eƒe avulé-…
Eƒe nyaxɔxɔɖakɔ la vɔ la, Ezɔ va, xɔ Agbalẽ la le Eyama ƒe asi me.
Eye ale Yohanes, kple nu ɖesiaɖe le Dziƒo, de asi…Luʋɔ siwo le
vɔsamlekpuia te la de asi ɣli dodo me. Míagakpɔ numa le Nutrenu
Adẽlia me, ake. Kple alesi wotso aseyee! Eye—eye wotsyɔ mo anyi,
amegã xoxoawo, hetrɔ ame kɔkɔewo ƒe gbedodoɖawo kɔ ɖe anyi. Eye
luʋɔ siwo le vɔsamlekpuia te la do ɣli be, “Wò koe Wòdze, elabena
Èxɔ mí ƒle na Mawu! Eye míatrɔ yi anyigba dzi, be míanɔ agbe abe
fiawo kple nunɔlawo ene.” Oo, nu gã aɖe li le…
39 Eye Yohanes gblɔ be, “Amesiame si le Dziƒo, nu ɖesiaɖe si le
anyigba te, kple nu ɖesiaɖe,” ɖo toe wòle kafukafu tsɔm na Mawu ɖe
eta. Yohanes anya kpɔ eƒe ŋkɔ le Afima, minyae. Ɣeyiɣiawo katã!
40 Emegbe egblɔ be, “Eyae dze be wòaxɔ Xɔxɔkpɔkpɔ ƒe Agbalẽ
la.” Azɔ meganye Ʋɔnudrɔl̃awo tɔ azɔ o. Ezu Xɔla la tɔ, ke eyae wɔ
xɔxɔkpɔkpɔ ƒe dɔ la.
41 Azɔ Ele etsɔ ge afia Hame la nusi Wòwɔ. Amen. Mikpɔea? Ekema
ɖeko Wòxɔ…Gake Agbalẽ la le tutu. Amea ɖeke menyae, kura o.
Wonya be Enye Xɔxɔkpɔkpɔ ƒe Agbalẽ, le Edzi afima, gake ele be
woaɖe Esia afia le ŋkeke mamleawo me. Le Nyaɖeɖefia 10 nu la,
mawudɔla adreliae woatsɔ Eƒe Gbedeasi ma ana. Elabena, Egblɔ,
bena, “Le hamea ƒe agbenɔɣi adrelia, mawudɔla adrelia ƒe gbeɖeɖe
ɣeyiɣi me, ne eku kpẽ la, woawu Mawu ƒe nyaɣaɣlawo katã nu, le
eƒe gbeɖeɖe la me.” Ekema, le esi woɖe Esia fia vɔ la, Mawudɔla la ɖi

tso Dziƒo, esie nye Kristo. Azɔ miɖo ŋku dzi, mawudɔla sia le anyigba
dzi, gbedeasitsɔla.
42 Kristo ɖi va, miakpɔ Eyama le Nyaɖeɖefia ta 10 lia me; wòtsɔ afɔ
ɖeka ɖo anyigba dzi, eye ɖeka bubu ɖo atsiaƒu dzi; anyieʋɔ le Eƒe ta
me, eƒe ŋkuwo le abe…eye eƒe afɔwo le abe dzo ene, kple bubuawo;
ekɔ Eƒe asi ɖe dzi, heta Amesi le agbe tso mavɔ me yi mavɔ me, le
Fiazikpui la dzi, bena, “Ɣeyiɣi maganɔ anyi o.” Eye esi Wòta nu la,
Dziɖegbe Adreawo ɖe woƒe gbe ɖe go.
43 Eye nuŋlɔla la, wònye, esi wokɔ Yohanes yi dzi la, ele be wòaŋlɔ
nusi wòkpɔ. Ede asi eŋɔŋlɔ me. Egblɔ be, “Megaŋlɔ Esia o.” Elabena…
“Mègaŋlɔ Esia o.” Enye nu-…Egblɔ be, “Tre Enu.” Nukae le eme? “Tre
enu. Mègagblɔ Esia o.” Mikpɔea, ele be woaɖee afia, gake Womeŋlɔe
ɖe Nya la me gɔ̃ hã o.
44 Ke ale esime Wòde asi Nutrenuawo ʋuʋu me la, míekpɔ bena,
wo katã wotɔtɔ. Mikpɔea? Esime Wòʋu Nutrenu Gbãtɔ la, esusu be,
“Azɔ afisia le Ele gbɔgblɔ ge be, ‘Eye wòava me be ale-kple-ale naxɔ
fiazikpui la, eye ame tutɔ awɔ esia, eye amesia awɔ ekemɛ.’”
45 Gake ɣeyiɣi ma me la, sɔ ɣi aɖe esi, va yi, si dom wole, eye sɔdola
aɖe le edzi. Enyo, “Dati le eƒe asi me; eye wotsɔ fiakuku nɛ, le ɣeyiɣia
ɖe megbe,” nenema wògblɔ. Evɔ.
46 Eye Alẽvi la gatrɔ va ake, heɖe Nutrenu bubu ɖa, eye sɔ yibɔ…
sɔ-dzĩ dola aɖe. “Eye wotsɔ…yi a—aɖe nɛ; eye wòdo go yi aʋa wɔ
ge; eye wotsɔ ŋusẽ gãa ɖe nɛ, eye wòɖe ŋutifafa ɖa le anyigba dzi,
eye wowu wo nɔewo.” Ema kpɔtɔ…ganye amlimanu aɖe ƒomevi (alo
oa?), esime Wòʋu Esia la.
47 Ke emegbe eyi dzi, gblɔ bena, “Le ŋkeke siwo doŋgɔ na Dziɖegbe
Adreawo me la, nyaɣaɣla siwo katã le afii la woaɖe wo ɖe go.”
48 Azɔ mikpɔ. Emegbe míekpɔ, esime míenɔ nu srɔm̃ la, bena,
le agbenɔɣiawo me va yi la, míexɔ nudzraɖolawo, menye
nyagblɔɖilawo o. Nudzraɖolawo! Eye dɔwɔƒe ɖesiaɖe tsɔ eya ŋutɔ
ƒe—eya ŋutɔ ƒe dɔ.
49 Sigbe amea ɖe si nye te—telefoni ŋudɔwɔla, menye
lètrikidzodɔwɔla tututu o. Ate ŋu awɔ dɔ suea ɖe le eŋu. Eye
sigbe, ne amea ɖe nye dzokahela la, enyo, kakaɖedzitɔe la…Ŋutsua
ɖe si nye sɔtidokula, eye mewɔ dɔa ɖeke le kawo hehe ŋu kpɔ o la,
anyo wu be wòanɔ adzɔge le kawo ŋu; gake ate ŋu awɔ asidɔ suea
ɖe alo nane.
50 Gake ne woaɖe Nu ŋutɔŋutɔ la fia le ŋkeke mamlɛa me, le Hame
la ƒe akpa mamlɛa la, eyae nye esime Mawu gblɔ be Yeadɔ ame
ɖoɖe mí, le Ŋɔŋlɔa nu. Eye míedzro eme gadzro eme, bena Egblɔe
daɖi bena Eliya ƒe Gbɔgbɔ atrɔ va le amea ɖe me. Azɔ, mesusu be

ema me kɔ nyuie alesi wòate ŋui. Eye míe…Eye míele mɔ kpɔm na
esia be wòava me; le afiaɖe la, amea ɖe si wosi ami na, le ŋkeke
mamlɛawo me, be woatsi tre. Azɔ miase wɔtsomiwɔlawo fũ kple nu
bubu ɖesiaɖe, gake ɖeko ema—ɖeko wole didim be…Enye abosam,
si le didim be yeahe ame ɖa tso nu vavãtɔ la gbɔ ne eva ɖo afisia,
mikpɔea. Gake woaɖe dzesie kɔtɛ. Minya nusi Eliya nye tsã; eye
mialé ŋku ɖe ema ŋu, ke mia—mianyae. Eye emegbe esime wò…
Azɔ, Ametiatiawo anyae.
51 Menye ame bubuwo o; kakaɖedzitɔe woawo madze Sii o. Woada
Esia ƒu, agbadroƒe milion ɖeka. Sigbe…Míeto esiawo katã me va yi,
hefia alesi woda Yohanes ƒue, alesi woda Eliya ƒue, alesi woda Yesu
ƒue, alesi woda wo katã ƒu keke va yi. Eye woagawɔ nenema ke,
elabena Biblia gblɔ be wole ewɔ ge. Mikpɔea? Eyata ale, le ɣemaɣi
la, Anye bɔbɔenyenye ŋutɔ. Anye nusi le gblɔe ale gbegbe. Bena ela…
nusi awɔ be amewo lade megbe tso Egbɔ. Enye nusi le gblɔe akpa na
wo. Míekpɔe, eye ɣesiaɣi, ne amewo dze nunya hede suku, henya
nu geɖe la, ekema ɖeko wo…Eya tututue nye nusi danɛ ƒu, minyae.
Mikpɔea?
52 Yesu metia nenem mewo tɔgbe be (woanye) Eƒe nusrɔl̃awo o. Etia
amemasrɔñuwo, tɔƒodelawo, eye ɖeke metsa ka kple woƒe hamewo
kple etɔeawo o. Ame tsɛwo ko wòtia, nudzɔlawo, kple agbledelawo,
kple tɔƒodelawo, kple bubuawo, be woawɔ Eƒe dɔ. Mikpɔea? Elabena,
wo—wonya be yewomenye naneke o, ekema Ate ŋu atsɔ wo awɔ
nanee, mikpɔea. Zi alesi woakpɔtɔ anya be yewomenye naneke o la,
ekema Mawu ate ŋu awɔ dɔ.
53 Gake ne wodze esusum be yewonya nane la, ekema, “Mienya
naneke si dze be mianya o,” nenema Biblia gblɔ. Eye eyata, ale, míe—
míekpɔe nenema.
54 Ke azɔ, míekpɔ bena, ekema, ele be woaɖe nyaɣaɣla siawo afia.
55 Ke nukaŋutie ame mamlɛ siawo, Wesley, Luther, kple nudzraɖola
gã mawo, siwo he afiatsotso, kɔkɔewɔwɔ, Pentekoste gbenɔɣia vɛ
kple Gbɔgbɔ Kɔkɔe ƒe nyɔnyrɔ̃ kple etɔeawo la, nukaŋuti womelé
Gbedeasi siawo—siawo o mahã? Nukaŋuti womese Wo gɔme o?
Elabena wonye nudzraɖolawo. Mikpɔea?
56 Egale tututu abe, mitsɔ akpa kemɛa nɛ, amewo va siwo si “ŋusẽ
le abe fiawo ene, gake womenye fiawo o.” Mikpɔea? Mikpɔea? Ele be
miade dzesi Biblia ƒe nyagbewo le nusianu ŋu. Mikpɔea? Azɔ milé ŋku
ɖe ŋu. Gake, esia, susu si ta nu kpɔtɔɖiwo katã, kuɖe dzɔdzɔenyenye
ƒe amlima kpadzi ŋu, kɔkɔenyenye ƒe amlima kpadzi ŋu, Gbɔgbɔ
Kɔkɔe ƒe nyɔnyrɔ̃ ƒe amlima kpadzi ŋu. Ke, nukaŋutie, eka ƒomevie
nye…? Ɖe Xawa ɖu yevutɔ, alo eɖu yevuboɖa, alo nane nenema?

Mikpɔea? Ɖe…? Nukae nye da ƒe nuku la? Eye—eye ɖe nyɔnyrɔ̃ le
“Fofo, Vi, Gbɔgbɔ Kɔkɔe ƒe ŋkɔ mea,” alo le “Aƒetɔ Yesu ƒe Ŋkɔ mea,”
kae sɔ gbe? Eye, oo, nuwo alafawo nenema, siwo kpɔtɔ wogblẽe ɖi.
Mikpɔea?
57 Eye emegbe le gaƒoƒo mamlɛa dzi la, ele be ame sia nava eye
wòaɖe nu la afia, mikpɔea, atsɔ Ŋɔŋlɔawo. Woade dzesii kɔtɛ. Mikpɔ
ɖa. Ɛ,̃ amegã. Ke, azɔ, manye nu gã, glodzo aɖe azɔ o. Edze sigbe, le
Biblia me afii la, anye nu gã aɖe.
58 Nu gã gbegbe wu ka wònye, esi wòle be Yohanes nava afisia
anyrɔ̃ ame! Mibu eŋu kpɔ ko azɔ. Nyagblɔɖilawo, tsã, tsã xoxoxo,
Yesaya, Maleaxi, kple wo katã ƒo nu tso eŋu, ɣeyiɣi si me wòava.
Eye esime wòva, henye ame ɖekɛ, tsitsi, madesuku, si to loglo ɖe
mo wuyaa, eye eƒe taɖa le kpanyã abe asɔŋɔ̃ ene, wòtsɔ lãgbadze
xoxoe gãa ɖe xatsa ɖe ŋuti; sukununya aɖeke kura o, meɖo afɔ sukuxɔ
me kpɔ ŋkeke ɖeka hã le eƒe agbe me o, le nu alesinu míenya nu.
Mikpɔea? Eyae si gbɔna, tso gbedzi, menye gɔ̃ hã be amea ɖe kpee
va nyagblɔti dzi o, ke etsi tre ɖe afima le Yordan tɔsisi to hede asi
amewo yɔyɔ be woatrɔ dzime. Ɖe miate ŋu asusui kpɔa!
59 Biblia gblɔ, bena, “Nusianu anye gã ŋutɔ le ŋkeke ma dzi, ale
gbegbe be kpoƒeewo katã azu zɔzrɔẽ, eye balimewo katã afɔ kpo.” Ɛ̃
amegã. “Eye teƒe fɔkpowo katã azrɔ.̃”
60 Tsyo, mate ŋu asusu be makpɔ wo le afima, alesi wosusu le
Yohanes ƒe vava ŋu, alo le Kristo ƒe ŋgɔdola gã sia ŋu, eye alesi wòatsɔ
gbedziwo katã ahawɔ wo woazrɔ,̃ eye gbe naganɔ wo dzi. Mikpɔea?
Oo, woawo, mebu be wodzra nuwo katã ɖo, abe alesi wowɔe egbe
ene.
61 Gake, ebɔbɔ ɖe anyi ale gbegbe, ale be apostolowo gɔ̃ hã dae ƒu.
Wogblɔ be, “Enyo, nukata Ŋɔŋlɔwo gblɔ be, ne…Èyina ɖe afima be
natsɔ ɖokuiwò ana azɔ ɖe? Nukaŋuti Ŋɔŋlɔawo gblɔ be—be ele be
Eliya nava gbãgbiagbã?”
62 Eɖo ŋu be, “Eva xoxo, ke mienyae o. Eye, Amegbetɔvi la hã,
woawɔ ɖe eŋu nenema ke. Gake, Yohanes,” Egblɔ be, “ewɔ nusi
tututu woŋlɔ ɖe eŋu be wòawɔ. Eye wowɔ nusi wòle be woawɔ la
ɖe eŋu. Eye,” ebe, “nenema ke Amegbetɔvi la akpe fu.”
63 Nukaŋutie, womade, mesusu be, Yudatɔ ƒomea ƒe akpa etɔl̃ia nu
o si nya be Yesu Kristo nɔ anyigba dzi. Menye nenema…Ðewohĩ wose
wɔtsomitɔa ɖe ƒe ŋkɔ le afi aɖe le afima, gake wometsɔ ɖeke le eme
nɛ o, ɖeko wòyi dzi. “Eva Ye Ŋutɔ tɔwo gbɔ, eye Ye Ŋutɔ tɔwo Mexɔe
o.” Azɔ, afimae mexɔe se le gɔ̃ hã be…Azɔ, megblɔ be Yeava le adza
me o.

64 Gake Kɔkɔdzoe la anye adzamenu. Eyata ne ema nye adzamenu
gbegbe, esime Wòva la, aleke gbegbe wu Kɔkɔdzoe ya manɔ nyanya o
mahã! Mikpɔea? Womanyae o. Zi ɖeka la woagblɔ be, “Enyo, mesusu
be ele be Kɔkɔdzoe aɖe nava na mí. Eye ʋɔnudɔdrɔ̃ sia katã ɖe
anyigba dzi?”
65 Agblɔ be, “Eva me xoxo, ke mienyae o.” Mikpɔea? Anɔ nenema,
tututu abe fiafitɔ ene le zã me.
66 Sigbe a—agbalẽ aɖe si mexlẽ, gbeɖeka. Alekee woyɔnɛ? Romeo
kple Juliet, eyae nye ma, alo nanea? Eɖe mɔ, tsɔ atrakpui la lia dzi le
aƒea ƒe axadzi, le mɔ aɖe nu. Meŋlɔ-…Eteƒe didi fifia. Eye wòva, kplɔ
eƒe…be wòkplɔe dzoe le zã me.
67 Azɔ, nenema wòle—wòle eme va gee, eye enu ava yi. Menye, be
woaɖo Mawudɔlawo ƒe ha aɖe ɖa, kple sɔfuiwo, be woaku yɔdoawo
o. Biblia gblɔ be, “Woatrɔ míaƒe nɔnɔme, hafi gɔ̃ hã nàte ŋu aƒo
aɖaba.” Le aɖabaƒoƒo ɖeka me ko, eva yi vɔ, atsɔ nenema.

Deko woagblɔ ko be, “Amea ɖe bu.”
68 Enyo, mesusui kpɔ be ne míate ŋu aku nu me le xexeame katã
me, egbe la, ame alafa atɔ̃ buna le anyigba dzi gbesiagbe, mikpɔea,
siwo ŋu womenya naneke tsoe o. Ðeko wova me, be wobuna.

Enyo, ame geɖewo mele anyi nɔ ge si ayi Kɔkɔdzoe ma me o.
69 Azɔ, nyemedi be mado ŋɔd̃zi na mi o, eye nye—eye nye—nye—
nye—nyemesusu be nenema wòle o, gake ɖeko medi be magblɔ nusi
Wògblɔ la na mi. Ke mia ŋutɔ, minyae. “Abe alesi wònɔ le Noa ƒe
ŋkekewo me, esime luʋɔ enyi kpɔ ɖeɖe to tsi me. Luʋɔ enyi tso
xexeame, kpɔ ɖeɖe to tsi me.”
70 Enyo, miagblɔ be, “Oo, míatɔwo! Mehiã be madze agbagba o.”
Ema fia be xɔse ƒomevi si hĩa wò la mele asiwò o.
71 Ne ame ɖeka koe wòanye la, nyee wòanye, amen, elabena mexɔe
se. Mikpɔea? Nenemae miedi be miaxɔ edzi se, mikpɔea, “Anye
nyee.” Kakaɖedzitɔe. Medi be manɔ agbe ate ɖe Eŋu ŋutɔ, ale be
manya be Ele kɔ nye ge adzoe ne Eva. Mexɔe se. Esɔ gbe. Eyata
ne afima…Ne ame bubu aɖe adae ƒu la, nyea manɔ afima, to Eƒe
amenuveve me. Elabena, Edo ema ŋugbe nam, eye menya be mava—
mava nɔ afima, elabena Mate ŋu ada alakpa o. Eye menya be nye
luʋɔ kple agbe siaa le ɖase ɖim, eye medzea agbagba be manɔ agbe
gbesiagbe sigbe ɖe Wògbɔna ene, eyata ma—ma—manye ame ma.
Nenemae nàdi be yeakpɔ ɖokuiwòe, “Ne ame enyi wòanye la, manye
ɖeka le ame enyi mawo me; ne anye alafa atɔ̃ la, manye ɖeka le
ame alafa atɔ̃ mawo dome. Nyemenya na ame kemɛa o, gake medi
be manye ɖeka le alafa atɔ̃ mawo me.” Mikpɔea? Nenemae nàdi be
yeaɖo ŋku edzie. Mikpɔea?

72 Eye ne mèɖo ŋku edzi nenema o la, nane gblẽ le wò xɔse la ŋu.
Mikpɔea? Mèka ɖe dzi be yekpɔ ɖeɖe haɖe o, ekem. Ɖeko èle edam
kpɔ. Gawɔ nenema o. Esɔ gbe.
73 Míele Nutrenu sia kpɔ ge o, miakpɔea? Esɔ gbe. Medi be, zã sia
zã la…Nyemenya ne aɖe fu nam be maxɔ miaƒe game o. Míate ŋu
ado go do ŋgɔ vie. Nu geɖe meli be…
74 Le Nutrenu siawo ƒe ɖeɖefia me la, miɖo ŋku dzi be, kpukpui
ɖeka ko wònye. Gbãtɔ, gblɔ gbeƒãɖeɖe tso eŋu, kpukpui 2 lia.
Gbogbotɔa katã nye nyaŋukɔkɔ, kple bubuawo, eƒe xexlẽ la, alo—
alo nuxexlẽ tso woƒe susuwo ŋu, eye mexɔe se—eye mexɔnɛ sena
kokoko abe alesi amewo katã kloe xɔnɛ se ene, bena sɔdola gbãtɔ ma
nye—nye hame gbãtɔa. Gake esi Gbɔgbɔ Kɔkɔe ɖee fia la, enye nusi
to vovo na numa blibo. Eye ale, nusiwo katã wòwɔ la, ɖeko wòɖea
nusi wònye la fiana. Eye ekema medzea agbagba be…
75 Azɔ, na nye ya la, esia le kɔkɔe vavã. Susu ma tae anyo nam wu
be maɖo biabia siawo ŋu. Eye mina míatsɔe, amesiame nanyae nyuie,
kple le nyaƒokawo dzi, hã, be woase eme azɔ. Mikpɔea? Medzea
agbagba ƒoa nu ɣeyiɣi kpuie aɖe, fiẽ sia fiẽ, kuɖe megbenyawo ŋu,
be ameawo…
76 Awɔ kpatakpata, ahage ɖe eme kliklikli, ke mele be nàwɔ nenema
o. Mikpɔea? Gake, edzɔna, nene enye amegbetɔwo. Ke dzodzo li le—
le xɔa me afisia, eye mie—eye mievo dokpo.
77 Gake miewɔ ame ŋutɔ, ŋutɔ. Nyuitɔ kekeake si amewo wɔ nu
mekpɔ kpɔ, le agbadɔa me la, enye takpekpe siawo me; eye wonɔ
anyi kpoo, eye vidadawo kɔa wo viwo yia vidzikpɔƒe kasia wodze
avifafa. Eye nusianu nyo nyuie.
78 Gake medzea agbagba be maɖo egɔme anyi vaseɖe esi mese
Gbɔgbɔa ƒe amisisi le dzinye, be magblɔ Nya siawo, be magblɔ nusi
woɖe fiam la. Eye ne mewɔe, le afiaɖe, le esia wɔwɔ me, ne mewɔ
vodada aɖe le afisia la, kakaɖedzitɔe afisia le ameawo katã ŋkume
la Eyama aɖɔe ɖo nam. Me—medi esia. Enye—enye…Medi be Nesɔ
gbe. Viɖea ɖeke mele eŋu be nàtsɔ nusi èsusu la ko o. Nane le teƒe,
eye—eye Emae dim míele. Míedi be Mawu nana mí nusi le teƒe.
79 Eyata azɔ míetsɔ esia, sɔdola siawo, alesi wole vavami. Sɔ gbãtɔ,
azɔ, eye míede dzesi be emae nye—nye antikristo si do go yi. Eye
emegbe míekpɔ, le zã si va yi me, bena ame ɖeka ma ke si do go yi
abe antikristo ene, abe sɔ ɣi ene la, míekpɔe wotsɔ yi, zã si va yi, le
sɔ dom, eye wònɔ amewo wum.
80 Azɔ, azɔ, dzɔdzɔme tɔa kple gbɔgbɔme tɔae nɔa anyi ɣesiaɣi. Eye
le Hamea ta la, medi be mawɔ kpɔɖeŋu, hafi míaɖo Nutrenu sia ƒe
ʋuʋu gbɔ.

81 Wònye, nusi Wònam la, meŋlɔe ɖe afisia. Ŋɔŋlɔ geɖewo le asinye
le afisia, wode axa adre alo enyi, eye abe alesi manɔ asi tɔm edzi ene.
82 Mide dze sii, medi be matsɔ kpɔɖeŋu aɖe, kuɖe Hamea ŋu, eye
mawɔe eme nakɔ ale be miakpɔe godoo. Mikpɔea?
83 Azɔ, ŋugbetɔ kodzogbetɔa ɖe nɔ Eden bɔ me. Miɖo ŋku zã si va yi
dzia? Ŋugbetɔ kodzogbetɔ ma, nye Adam ƒe lɔlɔt̃ɔ, menye srɔã haɖe
o, elabena menyae haɖe abe srɔã ene o.
84 Abe alesi tututu Maria nye Yosef srɔ̃ ene, gake menyae haɖe o.
“Wokpɔe be efɔ fu.” Mikpɔea?
85 Azɔ, hafi Adam nanya srɔã la, enye ŋugbetɔ ko nɛ. Esɔ gbe. Eye
míekpɔ bena Mawu…Eyama, ege ɖe Eden bɔa me elabena mete ŋu
lé Mawu ƒe Nya me ɖe asi o.
86 Azɔ, Enya be woaɖe asi le Satana ŋu ɖe wo dome, ale Wòna teƒe
a—aɖe wo be woanɔ megbe; etɔ kpɔ ɖe wo ŋu. Enyo, afima, amekae
ate ŋu anya teƒe nyuitɔ wu si woanɔ kpɔtɔtɔ me le, wu Mawu, nenye
be Edi be yealé be na Ye Ŋutɔ viawo?
87 Ne medi be makpɔ nye Joseph sue la ta la, enyo, nɔviŋutsu,
nusianu…Eye menya be eƒe agbe ku ɖe eŋu la, nukaŋutie, ma…eye
mete ŋu wɔe. Enyo, ne kɔnkritikpe atri afɔ blaene, si woado ŋusẽe,
anye—anye nusi awɔe, ema…Nyea mawɔe wòanye afɔ blaasieke, be
maka ɖe dzi, nenema.
88 Ke ne mate ŋu abu nenema gbegbe le vinye ŋutsuvi sue ŋu la,
(esi ke, ne ebu eƒe agbe si kuna la, mexɔe se be ɖevi akpɔ ɖeɖe,) aleke
gbegbe, anye Mawu, na Via si abu Mavɔtɔe! Nuka ƒe megbe Wòadae
ɖo? Edae ɖe Ye Ŋutɔ ƒe Nya la ƒe megbe. Zi alesi nànɔ Nya ma me
la, èle dedie. “Ne miele Menye, eye Nye Nyawo le mia me la, ekema
mibia nusi mielɔ̃ la ko.” Yee ma, Nya la.
89 Eyata, Xawa va nɔ tsa ɖim le abɔa me, eye wòƒu du do go da la, si
nye ame aɖe si ƒe ŋutilã le blɔ ŋutɔ. Eye wò…Eye wòde asi…Azɔ, eya
nɔ akpa kemɛa. Mawu le agbe, li, wɔa dɔ le gblɔenyenye me, gbeɖe
to mɔ bubu dzi o. Mikpɔea? Azɔ, aƒenɔ sue bɔbɔɖokui la le yiyim le
afima, eye Satana va abe asimesi nyanu, zɔzrɔẽ, ƒloƒloƒlo tɔgbe aɖe
ene. Eye edi be yeadzra ɖoɖo la nɛ. Zi alesi…
90 Alekeke Satana ɖale afima o la; zi alesi wòle Nya sia ƒe megbe ko
la, ele nyuie. [Nɔviŋutsu Branham ƒo eƒe Biblia dzi—Tala.] Mikpɔea?
Eyata, Satana newɔ nusianu si wòdi la faa; minɔ anyi kple Nya la ko.
Metrɔ naneke le eŋu o.

Ne egblɔ be, “Tsyo, èle dɔ lém.”
“To Eƒe kabiwo me mekpɔ dɔyɔyɔ.”
“Enyo, èle kuku ge.”

“Agafɔm ɖe tsitre ake. Edo eƒe ŋugbe.”
91 Mikpɔea, minɔ Nya la ƒe megbe ko. Evɔ. Kristo Ŋutɔ hã, bena
ɖe Nya la ƒe megbe. “Woŋlɔe ɖi be.” Mikpɔea? Azɔ, minɔ Nya la ƒe
megbe.
92 Gake, Xawa, ede asi alɔgblɔdɔ wɔwɔ me ɖeƒomevie, gake meɖe
asi le ye katã ŋu kura o. Nyafɔkpe sue ɖeka ŋu ko wòɖe asi le. Eye
numae Satana di be wòawɔ. Eɖee ɖa le Mawu ƒe ŋugbedodo la te, to
nyagɔmetoto me.

Migadi gbeɖe be miato Mawu ƒe Nya gɔme o. Mixɔ Edzi se ko!
Mikpɔea?
93 Ale, wòdo go tso Afima. Eye hafi Adam nava de egbɔ, abe srɔã
ene la, Satana ƒo ɖii xoxo. Eye wò…
94 Ke ɖe miede dzesiea? Kristo hã wɔ nenema ke, pɛpɛpɛ. Azɔ, hena
xɔxɔ la, ele be Mawu nanɔ afima gbã. Ɖe miede dzesiea? Maria, hafi
wòava Yosef gbɔ la, Gbɔgbɔ Kɔkɔe va afima xoxo. Amen. Mikpɔea?
Afimae Ɖela dzɔ le.
95 Azɔ, azɔ mide dzesi, nyɔnu kodzogbetɔa ge, eye Mawu ta mɔ nɛ
be woaxɔe aƒle. Togbɔ be ege hã, Eta mɔ aɖe ɖi.
96 Azɔ, emae nye ŋugbetɔ gbãtɔ le anyigba dzi, si ge, le srɔãŋutsu
kple nyɔnu si wòɖe ŋku me. Ege, to—to nyametoto ƒe—ƒe susu me,
le eteƒe be wòanɔ anyi kple Nya la. Ege. Eye wòge dze ku me, kaklã
Mavɔ. Kpe ɖe eɖokui ŋu la, ekplɔ srɔã kple nu bubu ɖesiaɖe si le
anyigba dzi la. Edze anyi!
97 Azɔ, gake, Mawu, si yɔ fũ kple nublanuikpɔkpɔ la, ta mɔ aɖe be
yeaxɔ nyɔnu ma ƒle. Ke azɔ Edo ŋugbe nɛ, esime wògblɔ nɛ bena
ɣeaɖeɣi, le tsɔme la, Nya vavã la agava nɛ ake. Woana woanya Nya
vavã la. Azɔ miɖo ŋku edzi. Elabena, Edo Kristo ŋugbe, to nyɔnu dzi.
98 Eye Kristo enye Nya la. Yohanes Kɔkɔe 1, “Le gɔmedzedzea me
Nya la li, eye Nya la li kple Mawu, eye Nya lae nye Mawu. Eye Nya
la trɔ zu ŋutilã,” mikpɔea, “eye wònɔ mía dome.” Mawu li kpli mí le
ŋutilã me. Enye Nya la.
99 Doŋgɔ na Nya la la, enye susu aɖe. Eye wòle be woawɔ susua
ɖe. Esɔ gbe. Eyata, Mawu ƒe susuwo trɔ zu nuwɔwɔ esime woƒo nu,
kple Nya aɖe. Ɣemaɣie Wòtsɔe ɖo—ɖo mia ŋku me abe susu ene, Eƒe
susu, eye woɖee fia mi. Ekema, ekpɔtɔ nye susu vaseɖe esime nà-ƒo
nu. Susu ma tae…
100 Mose yi be wòado gbe ɖa. Dzo Lilikpo ma ƒo xlãe, eye Wògblɔ be,
“Heyi, nàdo wò atikplɔ ɖoɖe ɣedzeƒe, eye nàgblɔ be, yɔ ‘togbatowo.’”
101 Togbato aɖeke menɔ qnyi o. Ke eyi do atikplɔ la ɖe afima, hegblɔ
be, “Togbatowo nedo.” Togbatoa ɖeke kura, haɖe o. Etrɔ dzo. Gake

nyawo la, Mawu ƒe susu la, woɖee gblɔ xoxo. Ewu nya, azɔ ele be
wòava me.
102 Azɔ ɖe miekpɔ afisi Yesu gblɔ oa? “Ne miegblɔ na to sia; menye
ne megblɔe o. Gake ne mie gblɔ na to sia be, ‘Ho ɖa.’”
103 Eye nu gbãtɔ, si mesusu, le Mose ŋɔli la, togbato gbemumu gã
xoxoe aɖe de asi gbeɖeɖe. Eye, le ɣeyiɣia ɖe megbe ko la, wosɔ gbɔ
de pɔŋ atɔ̃ nɔ kpoa dzi. Mikpɔea? Afika wotso? Eya…Mawu ye wɔ
wo. Ɖe miekpɔ alesie…
104 Mawu ate ŋu atsrɔ̃ xexe sia fiẽ sia, kple—kple adzɔẽwo, ne Elɔ.̃
Enyo, Ate ŋu aƒo adzɔewo nu ƒu aɖatu ɣleti. Nu ɖeka si wòawɔ enye
be wòagblɔ ko be, “Adzɔewo nedo, atu ɣleti.” Ema katã koe anye
nusi ahiã nɛ. Mehiã atike alo naneke o, ɖeko woayi edzi anɔ dzidzim
ɖe edzi, dzidzim ɖe edzi, dzidzim ɖe edzi. Mikpɔea?
105 Ate ŋu awɔ nusi Wòdi la. Enye Mawu, Wɔla la. Nu ɖeka si woawɔ
lae nye be wòaɖee agblɔ. [Nɔviŋutsu Branham te asiviwo—Tala.]
Ele teƒe. Eyae nye Wɔla. Azɔ, ne ɖe míate ŋu ade dzesi alesi gbegbe
Wònye gãe la! Mikpɔea? Ɖeko Wòwɔna nusi dzroe la.
106 Enɔ anyi ɖe afima le amewo kpɔm, eye nufiala sue siawo, le
aɖaŋu ɖem, eye, “Mawu aɖeke meli o,” kple—kple nu ɖesiaɖe. Huh!
Nukaŋutie, ɖeko wògale abe ɖe wogale Babel, ake. Babel, boŋ.
107 Azɔ míede dzesi be Mawu gblɔ na Xawa, bena, “Le ɣeyiɣi didia
ɖe megbe la, Nya la atrɔ va na wò.” Azɔ, aleke wòge ɖo? Medi be
nye sukuxɔ la nagblɔe. Nuka gbɔ wòge tso? Nuka gbɔ Xawa ge tso?
Nya la. Ele teƒea? Nya lae. Eye Mawu gblɔ be yeata mɔ aɖe agbugbɔ
axɔe gbɔ va Nya la gbɔ ake. Esɔ gbe. Le ɣeyiɣi didia ɖe megbe la, Nya
la ava nɔ nyanya nɛ. Esɔ gbe. Nya la ava ɖe tameɖoɖo ɖeka ta azɔ.
Milée ɖe asi sesiẽ azɔ, nusi gblɔm mele. Nya la ava egbɔ ɖe tameɖoɖo
ɖeka ta, eyae nye xɔxɔkpɔkpɔ. Esɔ gbe.
108 Gake, vaseɖe—vaseɖe ɣemaɣi la, teƒenɔnu aɖe le esi si—si ate ŋu
awɔ dɔ vaseɖe esime ɣeyiɣi la naɖo na Nya gɔmedzetɔa. Azɔ mie—
mise egɔme nyuiea? [Ƒuƒoƒea gblɔ be, “Amen.”—Tala.] Mikpɔea?
Egblɔ nɛ be Nya la agava nɛ ake, gake, vaseɖe ɣemaɣi la, Enae
teƒenɔnu aɖe vaseɖe ɣeyiɣi ma maɖo. Eyata, Etsɔ vɔsa aɖe nɛ be
wòawɔ, si axɔ ɖe Ʋu ma teƒe.
109 Azɔ, ʋu la nye nyitsuwo kple alẽwo, kple gbɔw̃o kple nuwo tɔ,
gake eya meɖe eƒe nuvɔ̃ ɖa o. Kpɔ? Ðeko wòtsyɔ nu eƒe nuvɔ̃ dzi.
Meɖee ɖa, kura o. Etsyɔ edzi. Elabena, enye lã ƒe ʋu, eye le lã ƒe ʋu
me la lã ƒe agbe li. Enye teƒenɔnu aɖe vaseɖe esime ŋutɔŋutɔa…Azɔ
do wò dziwuiwo.
110 Amegbetɔ ƒe Ʋu, vavãtɔ la, abe alesi dze be amegbetɔwo nanɔ
la, va zu ŋutilã (Mawu); gbɔdɔdɔ manɔmee, ɖetugbui leaƒe, ɖetugbui

leaƒe ƒe vidzidzi na ema. Azɔ Mawu ƒe Nya, ŋugbedodo, trɔ zu Ʋu, eye
wòxɔ ŋutilã le Ame Yesu Kristo Ɖela la me. “Nyitsuwo kple gbɔtsuwo
ƒe ʋu, kple bubuawo…”
111 Gake azɔ milala. Le afii la Mawu do ŋugbe, gblɔ be anɔ afima
esime Wòava, “Eƒe Nuku la agbã ta na da la.” Azɔ, ne eƒe nukua va
abe tso Adam me ene, alo abe alesi wòtso da la me ene, kple bubuawo
la, ekema aganye nuvɔ̃ ƒe nuku kokoko.
112 Susu ma tae Yohanes fa avi ɖo. Amea ɖeke menɔ anyi o, elabena
amea ɖeke…Amesiame nɔ go kemɛ dzi, ʋe la ƒe akpa kemɛ dzi, do
gã la. Gake ɣeyiɣia ɖe li gbɔna si woaɖe lã ƒe ʋu ƒe teƒenɔnu sia ɖa,
esime Ʋu, si do ŋutilã la va la: Mawu, si zu ŋutilã kple Ʋu. Biblia
gblɔ be Eyae wònye. Timoteo Gbãtɔ 3:16, “Edze ƒã bena gã enye
mawusosroɖa ƒe nyaɣaɣla la: elabena Mawu ɖe eɖokui fia le ŋutilã
me.” Ele teƒe. Ɖetugbui leaƒe ƒe vidzidzie wɔ nusia.
113 Azɔ, alẽwo kple gbɔw̃o ƒe ʋu tsyɔã nuvɔ̃ dzi, gake meɖenɛ ɖa o,
elabena lã ƒe ʋu wònye. Gake ele be wòanye nusi sɔ gbe, be wòanye
teƒenɔnu.
114 Eye kakaɖedzitɔe la, nuteƒenɔnu ma va—va mã wo, eye eyata
ɖeko woyi edzi.
115 Eye, esime, ŋugbedodo Nya vavã, si woɖe ɖe go le Yesu Kristo
me, Amesi ɖo kpe edzi be yenye Wɔla gã la ƒe Vi, Mawu; eye wòɖo
kpe, Eɖokui dzi, kpakple Mawu ƒe Nya gbagbe la. Whew! Míatɔwo!
Eɖo kpe dzi be Ye nyee. Yeate ŋu aƒo nu nuwo nadzɔ.
116 Amegbetɔa ɖeke, alo—alo naneke mele xexeame, ate ŋu awɔ
nenema o. Naneke mele anyigba dzi ate ŋu awɔ nu o, negbe Mawu
ko. Abosam mate ŋu awɔ nu o. Enye nusi wowɔ xoxo la ƒe gbotrola,
gake mate ŋu awɔ nu o. Nuvɔ̃ la dzɔdzɔenyenye si wotro gbo ko
wònye. Minya nusi medi be magblɔ. Nukae nye aʋatso? Enye nyateƒe
si wotro gbo. Mikpɔea? Nukae nye ahasiwɔwɔ? Nuwɔwɔ aɖe si le se
nu si wotro gbo lae. Nusianu si le nuvɔ̃ me la, nuvɔ̃ nye Nyateƒe si
wotro gbo ko. Azɔ, mate ŋu awɔ nu o.
117 Gake esi Kristo va la, eɖo kpe dzi be Yenye Wɔla. Ʋu aɖe li si
ŋugbe wodo. Azɔ ne miedi be miaxlẽe la, mi…Mina míatrɔ ɖe eŋu
minuti ɖeka. Míele ɣeyiɣi xɔ ge le esia me, alekekee hã, fiẽ sia. Me…
118 Ena be metsi dzimaɖi. Mesusu be amesiame di be yeayi aƒe me,
minyae. Ke ekema enye…[Ƒuƒoƒea gblɔ be, “O.”—Tala.] Azɔ mina
míatsɔ Dɔwɔwɔwo 2. Akpe na mi. Eye ɖeko míele…
119 Dɔwɔwɔwo 2, eye míakpɔ be ne esia le teƒea, alo mele teƒe o, ɖe
Wòɖo kpe edzi be Yenye Mawu aa. Esɔ gbe. Mitsɔ Dɔwɔwɔwo 2. Azɔ
mina míakpɔ afisia le kpukpui 22 lia, Petro le nu ƒom, le Pentekoste
Ŋkekea dzi.

Mi Israel-ŋutsuwo, miɖo to nya siawo; Yesu Nazaretetɔ la,
ŋutsu si ŋuti Mawu na kpeɖoɖodzi mi le to nu dzɔtsuwo…
nukunuwo kple dzesi, siwo Mawu wɔ to eyama dzi le mia tititna
la me abe alesi mi mia-…ŋu-…mi mia ŋutɔwo mienyae ene:

120 “Amesi dzi woɖo kpee, be enye Mawu le mia dome.” To nusiwo
tututu Wòwɔ la me, heɖo kpe edzi be Yenyee. Petro enye esi, le tsitre
ɖe Sanhedrin la ŋku me, le egblɔm na wo.
121 Nikodemo hã nya nenema ke. Egblɔ be, “Rabi, mí katã míenya
bena Nufiala Nènye tso Mawu gbɔ va, elabena amea ɖeke mate ŋu
awɔ nusiawo o nemenye Etso Mawu gbɔ o.” Mikpɔea? Wonya esia.
Gake nukaŋutie?
122 Azɔ milé ŋku ɖe eŋu. Azɔ, wodo esia ŋugbe na Xawa. Gake esi…
Ŋugbetɔ ma ɖi va, hegbee, esime Nya vavã la va egbɔ. Ale, nyɔnu
la gbe be yemade dzesiie o; Hebritɔwo ƒe srɔñyɔnua. Elabena, enye
Mawu ƒe—ƒe ŋugbetɔ; Etsɔe ƒu gbe, le srɔg̃begbe me. Esia le teƒea?
Enye Mawu ƒe ŋugbetɔ.
123 Miagblɔ be, “Enyo, womeɖee kpɔ haɖe o.” Ele teƒe. Gake Yosef
gbe Maria hafi…Eyina Maria gbe ge hafi woɖe wo nɔewo. Mikpɔea?
Wodo Eƒe ŋugbe nɛ.
124 Eye esi Wòva, kple Nya si ŋugbe Wòdo, heva na alɔléle la, Ekpɔe
wòxatsa ɖe eƒe nuteƒenɔnuwo me, ale gbegbe, ale be mate ŋu axɔ
ŋugbedodo vavã si wowɔ la o, Nya la, Kristo.
125 Ɖewomahĩ miese egɔme o. Azɔ mina magatsɔe ake. Medi be
miase nusia gɔme, mikpɔea.
126 Wodo ŋugbe nɛ, (ŋugbetɔ la, Xawa), be anye Xɔnametɔ. Eƒe
Xɔnametɔ la anye Nya la. Eye esi Nya la va la, va zu ŋutilã la,
egbe Esia. Wotsɔ teƒenɔnu nɛ. Azɔ milé ema ɖe asi, “teƒenɔnu.” Wona
teƒenɔnuwoe be wòayi dzi, vaseɖe esi Xɔla la nava. Eye esime Xɔla
la va la, edi be yeayi dzi kple yeƒe teƒenɔnu, eye wògbe nyateƒe
Nya la. Mikpɔ nua? [Ƒuƒoƒea gblɔ be, “Amen.”—Tala.] Ke emae nye
Hebritɔwo ƒe ŋugbetɔ la.
127 Nenema ke Wòwɔe, to Xawa evelia dzi, ŋugbetɔa, gbɔgbɔme nu
gbagbewo katã dada. Mikpɔea? Xawa gɔmee nye “amewo katã dada,”
eyae nye gbɔgbɔ-…“nusiwo katã le agbe.” Xawa, “amesiwo katã le
agbe dada.”
128 Azɔ, eye esi Wòva ɖo Hebritɔwo ƒe ŋugbetɔ la dzi la, enye
amesiwo katã nɔ agbe la dada, gake egbe Esia.
129 Kodzogbeme ƒe Xawa ge, le Eden me, to toɖoɖo Satana ƒe
nyametoto tsitre ɖe Mawu ƒe Nya ŋu me. Nenemae wògee. Esɔ gbe,
amegã. Ege elabena ewɔ numa.

130 Gbɔgbɔme Xawa, azɔ, eyae nye hame la, Kristo ƒe ŋugbetɔ. Ege,
menye le Eden me o, ke boŋ le Roma, mikpɔea, le Nikea Takpekpe
la me, esime wogbe, Pentekoste hame ma, si yi Nikea, heɖo to
Romatɔwo ƒe nyametoto, le esia teƒe be wòalé Nya la me ɖe asi la,
ege. Eye nusianu si le adzɔge tso egbɔ, ku kpakplii, le egbɔ la. Azɔ,
abe alesi kodzogbe ƒe Xawa ge la, gbɔgbɔme ƒe Xawa hã ge. Mawu ƒe
ŋugbetɔ ge—ge le abɔa me; Kristo ƒe Ŋugbetɔ ge le Roma. Mikpɔea?
131 Mide dze sii, to nyametoto ma ke, tsitre ɖe Mawu ƒe Nya ŋu dzi,
egbe nu le eƒe dzenawo ŋu, na Satana. Esi ke, míekpɔ le Nutrenu
siawo ʋuʋu me, bena enye Satana, eye kokoko la Satanae le afima.
Biblia gblɔ be Satana ƒe zikpui tututu wònye. Eye esi Xawa gbe nu le
eƒe—eƒe dzenawo gbɔ, hetsɔ wo na Satana, le Eden bɔ me la; hame
la, Kristo ƒe ŋugbetɔ la, wɔ numa ke le Roma, esime wogbe nu le
Biblia gbɔ hexɔ woƒe nuɖoanyiwo kple nyametotowo. Mikpɔ alesi
wòna kpɔɖeŋuea?
132 Ðeko natsɔ kpɔɖeŋuawo, nawu nu nyuie godoo. Ne nye asiwo dze
sigbe…Ne nyemekpɔ ɖokuinye kpɔ o, eye mekpɔ nye vɔvɔli wògbɔna
la, manya nu kuɖe alesi tututu mele ŋu. Mikpɔea? Gake, nenemae. Ne
miedi be miakpɔ nusie gbɔna la, mikpɔ nusi nɔ anyi tsã. “Elabena…
nu xoxoawo katã nye vɔvɔli na nusiwo ava va,” nenema Biblia gblɔ.
Esɔ gbe.
133 Elabena, egbe nu le eƒe Nya dzadzɛ la gbɔ, Mawu ƒe Nya, esime
wotsɔ Biblia dzra, hetsɔ ame ɖo afima si gblɔ be dzena le hame la si
be wòatrɔ nusianu si wodi be yewoatrɔ. Eye wowɔe hã. Eye Kristo ƒe
ŋugbetɔ la, pentekoste ŋugbetɔ la, tsɔ eƒe amewɔwɔ dzra, le Nikea,
tututu abe alesi Xawa dzra eƒe amewɔwɔ na Satana le Eden bɔ me
ene. Nenema tututue. Esɔ gbe.
134 Mawu do ŋugbe; hame sia, pentekoste hame sia, esi wònya be
ele ewɔ ge; abe alesi Wòwɔe na Xawa ene, Mawu do ŋugbe.
135 Pentekoste hame la, mixɔe se be edzra eƒe ŋgɔgbevinyenye,
hafi…eƒe amewɔwɔ la, esime wògblẽe ɖi le afima? Mixɔ edzi sea?
Eya, kakaɖedzitɔe, ewɔe. Ekema viɖe ka dzixɔse nye, ne wometui ɖe
Biblia sia dzi o? Medi be amea ɖe nakpɔ nusi woyɔna be Apostolowo
ƒe Dzixɔse, alo gɔ̃ hã nya ɖeka pɛ le eme le Biblia me. Ema nye
Katoliko ƒe dzixɔse, menye apostolowo ƒe dzixɔse o.
136 Mixlẽ Dɔwɔwɔwo 2:38, eyae nye apostolowo ƒe Dzixɔse, ne ɖe
le esi la…?…Azɔ, nenemae wowɔna ɣesiaɣi, alekekee hã. Eyata ne
mie…Mikpɔea?
137 Eyata, wodzra woƒe ŋgɔgbevinyenye. Menye ema ɖeɖe ko
o, Metodistetɔwo, Baptistetɔwo, Presbiterian, Pentekosteawo, ame
mamleawo hã, wɔ nenema ke. Eɖo kɔmahatsɔŋkɔa ɖe. Roma, nusi

na wòwɔ nenema la, eɖo kɔmahatsɔŋkɔa ɖe etsɔ ame ɖo ta nɛ.
Eye Metodistetɔwo, Baptistetɔwo, Pentekosteawo kple wo dometɔ
ɖesiaɖe, wɔ nu ma ke, tsɔ ame hatsotso aɖe ɖo ta nɛ. Meka nusi
Mawu gblɔ o la, wo…Ele be nàwɔe alesi woawo gblɔ be nàwɔe.
138 Enyo, nuka wònye? Menye naneke le xexeame o negbe gbɔgbɔme
ƒe gbolowɔwɔ, nyɔnu ƒomevi gbegblẽtɔa; ɛ,̃ amegã, dzixɔsewo, alakpa
dzixɔsewo, ametɔwɔwɔa. Emegbe eva zu, esi wòwɔ esia…Azɔ maɖo
kpe esia dzi. Ezu gbolo, na Mawu. Miexɔe se be Biblia gblɔ nenema?
Ɛ,̃ amegã. Evianyɔnuwo hã wɔ nenema ke.
139 Azɔ le Nyaɖeɖefia 17 me, ne miedi be miade dzesii daɖi la.
Wokɔ Yohanes yi Gbɔgbɔ me, “Eye wòkpɔ gbolo gã aɖe si nɔ anyi
ɖe…” Eye míexlẽe etsɔ fiẽ. Eye togbɛ adre li, eye nusi tututu wòwɔ.
Eye wòtsɔ eƒe ahasiwɔwɔ ƒe ŋunyɔnuwo na xexeame. Ele teƒea?
“Eye anyigbadzifiawo katã wɔ ahasi kplii,” amebaba, kple fififi, kple
alakpadada, kple fexexe ɖe dzimetɔtrɔ, kple—kple novenawo ta, kple
nu bubu ɖesiaɖe.
140 Enyo, azɔ miɖo ŋku dzi, vinyɔnuwo le esi. Enyo, ne etrɔ zu ŋutilã
ɖeka, eye le ɖoɖowɔha ƒe nuɖoanyi te la, ekema nuɖoanyi blibo la
katã da ƒu. Eye ne Xawa, le tomaɖomaɖo Mawu me, tsɔ nusianu si nɔ
ete la, de ku me la; ke hame ɖesiaɖe si wɔ ɖoɖo la, tsɔ nusianu si le
ete, de ku me. Nenema tututue. Nu bliboa katã tsrɔ.̃ Ema sɔ kple Nya
si le afisia tututu. Mixlẽ Nyaɖeɖefia 17. Eye Biblia gblɔ be Ele “efiã
ge kple dzo, eye eviawo katã hã kpe ɖe eŋu.” Ele teƒe. Ema gɔmee
nye be, ɖoɖowɔha ƒe nuɖoanyi ɖesiaɖe afiã, kpe ɖe gbolo la ŋu.
141 Azɔ, esese veto, eye me—menya be mava se nya tso eŋu tsã, eye
me—medi be mase nya tso eŋu. Eye me—me…Ele teƒe, alekekee hã.
Biblia gblɔ nenema, ekema ema wɔe nyateƒee.
142 Ezu “gbolo.” Miate ŋu axlẽe le Nyaɖeɖefia, ta 17 lia me. Eya,
nukae wòwɔ? Ewɔ ahasi, ɖe eya ŋutɔ Srɔã ŋu. “Enyo,” miagblɔ be,
“gbeɖe, ema nye Biblia.” Nya la nye Mawu. Eye ne mietsɔ nu ɖeka
la…
143 Ɖe miadi be mia srɔ̃ nagbugbɔ nu na ŋutsu bubua? Ne mewɔ
naneke wu ema o hã, miadi be wòawɔe o. Aɖo kpe eƒe anukware
maɖiɖi dzi.
144 “Amesiame si aɖe Nya ɖeka le Eme, alo atsɔ ɖeka kpe ɖe Eŋu la.”
Aleluya! Kristo di be Ye srɔã nanɔ dzadzɛ kple Nya la. Nenema wòle
be Wòanɔ.
145 Elabena, naneke o, iota ɖeka hã, alo nu sue ɖeka, alo ɖesiaɖe, alo
tanya, maɖe le se ma me o, alo le Agbalẽ ma me o, vaseɖe esime Ye
katã nava me. Yesu gblɔ be, “Dziƒowo kple anyigba nu ava yi, gake
Nye Nyawo nu mayi gbeɖe o.”

146 Migatsɔ ame ŋutɔ ƒe gɔmeɖeɖe aɖeke Nɛ o. Edi be nenɔ dzadzɛ,
asimakae, asililiŋu gɔ̃ hã o. Nyemadi be srɔñye nanɔ asi lim ŋutsu
bubu ŋu o. Eye ne miele to ɖom nyagɔmetoto ɖesiaɖe ƒomevi la, le
Ema godo la, miele to ɖomee la, miele ahiã wɔm kple Satana. Amen!
Ðe mewɔ be miekpɔ mia ɖokui mawusubɔla oa? Mawu di tso mia
gbɔ be mianɔ anyi asimakae. Minɔ afima ko kple Nya ma. Minɔ anyi
Kplii ko. Esɔ gbe.
147 Mawu do ŋugbe nɛ, abe alesi Wòwɔe na Xawa le Eden bɔ me ene,
na Xawa mamlea sia le afii. Esi ke, pentekoste hamea, hame la ƒe
gɔmedzedze, hamea ŋutɔ, nye ame gbagbewo katã ƒe dada, elabena,
zi alesi wonya yina afima ko. Gake, mikpɔea, esime woxɔ eƒe nuvɔw̃o
la, woku kpakplii.
148 Nɔvi suea ɖe nye si va yina. Egblɔ be, “Me—medi be masubɔ
Mawu.”
149 Wobe, “Enyo, nusi nàwɔ esi. Heyi ɖe afima eye nàtrɔ dzime.”

“Esɔ gbe, mawɔe. Ŋutikɔkɔe na Mawu!” Eyi ɖe afima, trɔ dzime.
150 “Azɔ va ɖo mía me.” Afima, yee ma. Uh-huh. Mikpɔea? Wolée vɔ.
Huh! Ele teƒe, eku enumake kpakplii. Mikpɔea? Mikpɔea? Ema koe
nye…Emae nye nusi fiam Agbalẽ sia le, mikpɔea, menye nusi gblɔm
mele o. Elabena, Egblɔ le Afisia, nenema. Esɔ gbe.
151 Azɔ, Mawu do eƒe ŋugbe, abe alesi Wòwɔe na Xawa. Egblɔ na
Xawa bena ɣeyiɣia ɖe ava si—si Nya la atrɔ va nɛ ake. Azɔ miɖo ŋku
edzia? Nusi gbɔ wòbu tso la, woaɖɔe ɖo. Elabena, Nu ɖeka koe li ate
ŋu aɖɔ nu ɖo, eye eyae nye Nya la. Nenema pɛpɛpɛe.
152 Megblɔ be, ne da etu; eye mèƒo dzesitaɖoƒea o la, di afisi wòda
tso. Ele be nàtrɔ va afima agadze egɔme ake. Mikpɔea?
153 Eye ne ètrɔ yi megbe la, nàyi Nikea. Afimae nàgbugbɔ dze egɔme
le ake, mikpɔea. Mitrɔ dzo, le ɖoɖowɔha mawo gbɔ, midzo le hame
mawo katã gbɔ. Ke míenɔ Nutrenu siawo kpɔm nenema pɛpɛpɛ.
154 Mebiaa ɖokuinye ɖaa be, le nye agbea katã me la, nukata metsia
tre ɖe ɖoɖowɔha ƒe nuɖoanyiwo ŋu ale gbegbe. Menye ameawo o,
gbeɖee. Ameawo le ko abe nye alo wò, alo ame bubua ɖe ene. Gake
nuɖoanyi mae, kɔmahatsɔŋkɔ ƒe nuɖoanyi mae, azɔ mekpɔe le afisia
tututu. Nyemenyae tsã vaseɖe fifi o. Eye ele teƒe.
155 Mawu do ŋugbe na gbɔgbɔme ƒe Xawa la, numa ke si ŋugbe Wòdo
na kodzogbe ƒe Xawa, bena woagaɖɔ Nya la ɖo nɛ ake. Le ŋkeke
mamlɛawo me Agbugbɔ aɖɔ Hame la ɖo, va Nya gɔmedzetɔa gbɔ
ake.
156 Azɔ milé ŋku ɖe eŋu nyuie. Me—medi be miaka ɖe dzi azɔ. Mawu
do ŋugbe na Xawa be, ɣeyiɣi li gbɔna esime woaɖɔ Nya la ɖo to eƒe

Nuku la dzi. Nya sia, Ŋutɔ la, atrɔ zu Nuku. Eye esime wotsɔ teƒenɔnu
nɛ la, elé ɖe teƒenɔnu ma ŋu. Eye esime Nya la va egbɔ la, nuka
wòawɔ? “Nyemele edim o.” Ebɔbɔ ɖe anyi akpa. Meɖi nusi sɔ gbe,
le egbɔ o. Eŋu mezrɔ̃ kakaka o. “Lãkpo aɖe? Oo, míatɔwo! Míatɔwo!
Amea ɖe nenema, mewɔ ŋkeke ɖeka hã le suku o? Enyo, nyemate ŋu
alɔ̃ ɖe ema dzi o. Ame ma menye Mesia ɖeke o. Ŋutsu aɖe si aɖe asi
le ɖekakpuiwo ŋu woaŋe afɔ nɛ nenema, eye wòayɔe be ‘Mesia’? Si
na wotsɔ avɔ bla mo nɛ, heƒo ta dzi nɛa? Eye wòle eɖokui yɔm be
Nyagblɔɖila, Nyagblɔɖila vavãa, si tsi trea?”
157 Ne woagblɔe la, womenya nyagblɔɖilawo o. Yesu gblɔ nenema.
Egblɔ be, “Ne ɖe mienya nyagblɔɖilawo la, anye ne mienya Nye hã.”
Ele teƒe.
158 Azɔ mide dzesii. Gake esi Nya la va egbɔ, le mɔnu, le mɔnu si
tututu Mawu gblɔ be Ava le dzi la; eɖe Egɔme na eɖokui ɖe mɔ bubu
dzi. Mele nu ƒom le ŋugbetɔ la ŋu, Yudatɔwo ƒe ŋugbetɔ la, Hebritɔwo
ƒe ŋugbetɔ la. Emae nye Xawa, tsɔ dze egɔme. Emegbe esime Wòva
afisia la, medi Esia o. Edi be yeanɔ anyi kple eƒe teƒenɔnuwo.
159 Azɔ, Mawu do gbɔgbɔme Xawa ŋugbe, le Pentekoste dzi, egblɔe
gɔ̃ hã hafi wòva dzɔ, ƒe alafa ene doŋgɔ na hame la ƒe anyidzedze,
bena woadze anyi, eye woawɔ nusi wowɔ la. Gake, Edo ŋugbe, le
ŋkeke mamleawo me be Yeagadɔ Nya la ɖa ake.
160 Yesu gblɔ nya ma ke esime Wònɔ anyigba dzi; Yeagadɔ Esia ɖa
ake. Ke nukae nye…Nuka Wòakpɔ? Akpɔ numa ke si Wòkpɔ esime
Wòva zi gbãtɔ. Esɔ gbe. Woxɔ…Woawo, wodi woƒe teƒenɔnuwo.
Wodi woƒe kɔmahatsɔŋkɔ la. Wodi woƒe dzixɔsewo. Wodi be yewoanɔ
agbe alesi wodi la ko. Eye wodi, “Enyo, nyee nye Ale-kple-ale. Menye
Ale-kple-alemetɔ.” Nusi wɔm Mawu le la mewɔ naneke o, alesi gbegbe
Wòɖe Eɖokui ɖe go; Ete ŋu fɔ amekukuwo ɖe tsitre; Ete ŋu gblɔ dzime
nyaɣaɣlawo; Ete ŋu wɔ nusianu si Biblia gblɔ be Awɔ. Ema metrɔ nu
kui aɖeke o. “Ne metsa ka kple nye ɖoɖowɔha o la, menye naneke le
Eme o.” Mikpɔea?
161 Numa kee Hebritɔwo ƒe ŋugbetɔ la wɔ, ele teƒe, mikpɔea, woɖo
to woƒe teƒenɔnu. Eye Mawu do vavãtɔa ŋugbe na wo. Eye esi vavãtɔa
va la, womedi Esia o. Ebɔbɔ ɖe anyi akpa.
162 Azɔ nenema ke wòle egbe, esime—esime Wòfɔ tsi tre ɖe kpea
dzi. Azɔ, Mawu gblɔ, le Maleaxi 4 me bena, Yeadɔ Gbedeasi la ɖa le
ŋkeke mamleawo me, esi ava aɖɔ nu ɖo. Yoel gblɔ be, “Maɖɔ ƒeawo
katã ɖo.” Nusianu si Roma ɖu, kple nusianu si Metodistetɔwo ɖu,
kple nusianu si Baptistetɔwo ɖu la, le pentekoste ƒe alɔ gɔmedzetɔ
ma ŋu la, Mawu gblɔ be, “Maɖɔe ɖo le ŋkeke mamlea me.” Ele teƒe.

163 Eye Ate ŋu aɖo nenem me sia tɔgbe ɖe mí si anye…Nu
ɖeka si Mawu dɔa Eƒe Nya ɖa na la enye nyagblɔɖila, menye na
nudzraɖolawo o; na nyagblɔɖilawo. Ema menye eƒe gaƒoƒo la o. Azɔ
enye…gaƒoƒo la le dedem, eye esiatae míele mɔ kpɔm nɛ ɖo be wòava.
Anɔ gblɔe eye afatu ale gbegbe! Eye ale…Oo, míatɔwo!
164 Miesusu be ameŋkuta Metodistewo, Baptistetɔwo, kple
Presbiterian, Pentekosteawo, woaxɔe gbeɖea?

“Oo,” miagblɔ be, “Pentekosteawoa?”
165 Pentekosteawoe nye Laodikeatɔwo. “Kesinɔtɔ, eye naneke mehiã
ye o.”
166 Egblɔ be, “Mènya be yenye ame dahe o.” Nàte ŋu atu xɔ dɔlar
miliɔn geɖe ƒe xɔwo, gake èganye ame dahe, èdahe le gbɔgbɔme.

“Oo,” miagblɔ be, “Mekpɔ Ye katã.”
“Ènye ŋkuagbãtɔ!”
“Enyo,” miagblɔ be, “woayra Mawu, metsyɔ̃ avɔ.”
“Amamanɔla!”
“Enyo, meka ɖe míaƒe ŋutsuviwo dzi. Bibliasukuwo le mía si.

Míe…”
167 “Ke mènyae o.” Azɔ esi alo ekemɛ ko wònye. Azɔ, ne Biblia gblɔ
be Laodikea Hame la anɔ nɔnɔme ma me la…
168 Eye amea ɖeke mele anyigba dzi si ate ŋu agbe be agbenɔɣi sia
menye mlɔetɔ o, elabena, Laodikea Hamea ƒe Agbenɔɣi, alo, hamea ƒe
agbenɔɣi adrelia. Ke, míawoe nye si, le ƒe akpe eve evelia ƒe nuwuwu.
Hamea ƒe agbenɔɣiawo megali o. Esia tae mi Kele Tsi nɔviawo miete
ŋu dze ɖoɖowɔha bubu gɔme o. Ɖeke mele anyi nɔ ge o. Ele teƒe.
Ele nuwuwu. Amen. Hame ƒe agbenɔɣiwo magate ŋu anɔ anyi azɔ o.
Ewu nu keŋ.
169 Gake ekema ne pentekoste ƒe gbedeasi lae nye gbedeasi mlɔetɔ
la…Esie nye, afiatsotso, kɔkɔewɔwɔ, Gbɔgbɔ Kɔkɔe ƒe nyɔnyrɔ,̃
gbedeasi mamlɛ etɔãwo, hamea ƒe agbenɔɣi mamlɛ etɔãwoe wɔ
Dzidzi blibo.
170 Abe alesi ko ne nyɔnu le vi dzim, alo le vi dzi ge ene; nu gbãtɔ si
dzɔna enye tsi, nu evelia enye ʋu, esi kplɔe ɖo enye agbe.
171 Esime Yesu ku le atitsoga ŋu la, nu si do tso Eƒe ŋutilã me, be
woawɔ yeyea…be woawɔ—dzi Dzidzi la. Wotɔ akplɔ Eƒe axadame,
Ʋu kple tsi do go, eye, “Wò asiwo me Metsɔ Nye Gbɔgbɔ de.” Nusi
do go tso Eƒe ŋutilã me enye tsi, Ʋu, Gbɔgbɔ.
172 Azɔ, Yohanes Gbãtɔ 5:7 ƒo nu na mi kuɖe eŋu, “Ame etɔẽ le ɖase
ɖim le Dziƒo, Fofo la, Nya la (esie nye Kristo,) kple Gbɔgbɔ Kɔkɔe.”

Eye ame etɔ̃ siawo lɔ̃ ɖe ɖeka dzi; womele ɖeka o, gake wolɔ̃ ɖe ɖeka
dzi. Eye ame etɔẽ li ɖia ɖase…Alo, “Wole ɖeka,” medi be magblɔ.
Mewɔ vodada le afima. “Eye ame etɔẽ siwo ɖia ɖase le anyigba dzi,
enye tsi, Ʋu, kple Gbɔgbɔ, eye wolɔ̃ le ɖeka.”
173 Woate ŋu akɔ ŋuwò esi womatso afia na wò o. Eye woate ŋu atso
afia na wò esi womakɔ ŋuwò o. Woate ŋu akɔ ŋuwò esi màxɔ Gbɔgbɔ
Kɔkɔe o. Nenema pɛpɛpɛe.
174 Nusrɔl̃awo, le Yohanes 17:17 me, wokɔ wo ŋu eye wona ŋusẽ
wo be woanya gbɔgbɔvɔw̃o do goe, gake kokoko la womexɔ Gbɔgbɔ
Kɔkɔe o. Mikpɔea? Kakaɖedzitɔe. Ele be wòayi ɖe Pentekoste, aɖalala
vaseɖe esi Gbɔgbɔ Kɔkɔe nava.
175 Afimae Yuda ɖe eƒe amadedewo fia le. Mikpɔ alesi gbɔgbɔ ma
wɔ dɔe to afiatsotso, kɔkɔewɔwɔ mea? Gake esi wòva ɖo nuwuwu la,
eɖe eƒe amadedewo fia. Mikpɔea? Ele teƒe.
176 Azɔ mide dzesi, azɔ, ke míawoe nye si le nuwuwuɣi. Eye
gbɔgbɔme Xawa la, abe alesi dzɔ-…abe alesi wodo ŋugbe na
Hebritɔwo ƒe Xawa, wodo Nya la ƒe ŋugbe na Hebritɔwo ƒe ŋugbetɔ
be atrɔ ava. Eye gbɔgbɔme ŋugbetɔ si tso Pentekoste, esime wòge le
Nikea la, emegbe wodo ŋugbe nɛ le ŋkeke mamleawo me bena Nya
la agava ake. Azɔ miagblɔ be, ekema ɖe…
177 Ne miedi Ŋɔŋlɔ bubu la, mitsɔ afisia, Nyaɖeɖefia 10. Eye egblɔ
be, “Le gaƒoƒo la me, mawudɔla mlɔetɔ ƒe—ƒe ɣeyiɣi me, mawudɔla
adrelia (gbedeasitsɔla adrelia) ne ede asi kpẽkuku me, woawu Mawu
ƒe nyaɣaɣla la nu.” Mikpɔea? Ɖɔɖɔɖo gbɔe va Nya la gbɔ! Biblia gblɔ
bena ŋkeke mamleawo ƒe gbedeasitsɔla sia lanyee, “Agbugbɔ ɖɔ wo
ɖo yi Xɔse gɔmedzetɔa gbɔ ake, atrɔ yi fofo la ƒe Xɔse gbɔ.” Gake
ɖe miesusu be woaxɔ Esia? O, amegã. “Le ŋkeke mamleawo me la,
Agaɖɔ Nya gɔmedzetɔa ɖo ake,” abe alesi Wògblɔ le Maleaxi 4 me
ene.
178 Gake egbe nu le egbɔ. Azɔ, egbe nu le Nya ma gbɔ le Nikea. Xawa
gbee le Eden me; Xawa gbe etɔawo le Kalvaria. Eye Nikea ƒe hatsotso
la le nu gbem le Egbɔ le ŋkeke mamlɛawo me, nenema ke tututu.
Míatɔwo!
179 Gake esi Nya la va le amegbetɔ ƒe ŋutilã me la, eya, Xawa,
Hebritɔwo ƒe hame la, gbɔgbɔme nusiwo katã le agbe ɣemaɣi la ƒe
dada, egbe Esia. Eku ale gbegbe, le eƒe kɔnyinyiwo kple nuɖoanyiwo
me, ale be eda Esia ƒu. Nenema ke nye esia hã, nenema pɛpɛpɛ. Esɔ
gbe.
180 Woda Eyama ƒu, Nya gbagbe si woɖe ɖe go le ŋutilã me, to Nya
si ŋugbe wodo la me. Nya la do ŋugbe be yeawɔ nusiawo. Wodo
ŋugbe la, bena ava nɔ alea le ŋkeke mamleawo me. “Abe alesi wònɔ

le Sodom ƒe ŋkekewo me la, nenema ke wòaganɔ le Amegbetɔvi la ƒe
Vavaɣi.” Azɔ milé ŋku ɖe nusi dzɔ le Sodom ŋu. “Abe alesi wònɔ le
Noa ƒe ŋkekewo me la, nenema ke wòanɔ le Amegbetɔvi la ƒe vavaɣi.”
Mikpɔea? Milé ŋku ɖe nusi va dzɔ la ŋu. Mikpɔea? Azɔ, Egblɔ be
nenema ke wòanɔ, eye míele agbe le ŋkeke ma me. Enyo, ke ate
ŋu anye, mesusui be, mate ŋu atsɔ ŋugbedodo alafa adẽ le wo me
nenema, le Ŋɔŋlɔa me, ɖeko mele asi tɔm edzi. Mikpɔea? Azɔa, gake,
wogbe Esia.
181 Elé ɖe kɔnyinyiwo kple teƒenɔnu ŋu, le esi teƒe be wòalé ɖe—
ɖe…Elé ɖe teƒenɔʋu la ŋu tsɔwu, ɖe Ʋu ŋutɔŋutɔ la ŋu. Yesu, Nya la,
gblɔ, esime Woɖe ɖe go nɛ be, “Elabena elé ɖe kɔnyinyi siawo ŋu…”
Yesu, Nya si woɖe ɖe go la, gblɔ na ŋugbetɔ la, Hebritɔwo ƒe ŋugbetɔ
be, “Esi mielé miaƒe kɔnyinyiwo me ɖe asi ta la, miewɔ Mawu ƒe Nya
la nu dzodzroe na mia ɖokui. Mate ŋu awɔ dɔ o.”
182 Azɔ emae nye susu si ta egbea, si ta, nyɔ—nyɔnyɔ̃ siwo wòle
be míaxɔ la, míexɔ kɔmahatsɔŋkɔ ƒe nyɔnyɔw̃o. Míekpɔ nuʋuʋu
ŋutɔŋutɔ aɖeke o. O, o, o. O, amegã. Migasusu be míexɔ nyɔnyɔw̃o o.
Míexɔe o. Oo, wokpɔ hamevi milion, milion, milionwo, gake menye
nyɔnyɔ̃ le afiaɖeke o. Gbeɖe. Gbeɖe.
183 Ŋu—Ŋugbetɔ la mekpɔ nyɔnyɔ̃ haɖe o. Mikpɔea? Nyɔnyɔ̃ aɖeke
mele afima o, Mawu ƒe ɖeɖeɖego aɖeke meli be wòaʋuʋu Ŋugbetɔ
la haɖe o. Mikpɔea? Míele mɔ kpɔm nɛ fifia. Ahiã na Dziɖegbe adre
manyamanya mawo le afima, be woanyɔ̃ Eyama ake, mikpɔea. Ɛ̃ ɖe.
Adɔe ɖa. Edo eƒe ŋugbe. Azɔ milé ŋku ɖe eŋu.
184 Azɔ, eku—eku. Ke azɔ ne hamewo aŋlɔ be woƒe dzixɔsewo, eye
woaŋlɔ̃ be woƒe nuɖoanyiwo, eye woatsɔ Biblia ko, aƒo koko ɖe
ŋugbedodo la ta la, ekema awɔ dɔ na wo. Gake, mikpɔea, Yesu gblɔ
be, “Miawo, mitsɔ miaƒe kɔnyinyiwo, wɔ Mawu ƒe Nya nu dzodzroe
na mia ɖokuiwo.” Enyo, nu ɖeka wònye egbe na gbɔgbɔme Xawa,
mikpɔea, egbe ƒe gbɔgbɔme ŋugbetɔ, si yɔm wole be, hame la. Etsɔ
Mawu ƒe Nya, hegbe Exɔxɔ. Ke exɔ nuɖoanyiwo, ɖe eteƒe. Eyaŋuti,
Nya la mewɔ dɔ nɛ o, mikpɔea, elabena ele agbagba dzem be yeatsɔ
yeƒe dzixɔsewo ade eme kple Nya la, ke mawɔ dɔ o. Azɔ, nusi hiã mí
egbe la…
185 Ðeko meyi edzi le exlẽm le afisia, Eƒe Vava Ŋuti Gbeƒãɖela, le eƒe
tanya gã la me, “Ehiã be nyagblɔɖila natrɔ va! Ehiã be nyagblɔɖila
natrɔ va!” Eye mesusu be, ne etrɔ va la, womanya naneke tso eŋu
o. Ðeko…Ele teƒe. Nenema ko wònɔna ɣesiaɣi, miekpɔea. “Míehiã
esia,” nusianu si ŋu miele nu ƒom tso be, “míehiã be nyagblɔɖila aɖe
natrɔ va, si ahe Aƒetɔ la ƒe Nya la vɛ, vɔvɔ̃ manɔmee. Míexɔ se be
Biblia do eŋugbe.”

186 Azɔ, menya be Nɔviŋutsu—Nɔviŋutsu Moore kple mamleawo, ɖu
nu le eƒe aƒe me, kple nu bubu ɖesiaɖe, etala la. Ke enye ame nyui
kekeake si—si zɔna le ayifɔkpa me, mesusu be, ame nyuitɔwo dometɔ
ɖeka. Gake, mikpɔea, enya bena ele be míaxɔ esia. Eye Nɔvinyɔnu
Moore, nyɔnu nyuitɔwo dometɔ ɖeka, ame sue…sue dahe aɖe, eye
wowɔa vɔsa gbegbe.
187 Eye ema nye nyadzɔdzɔgbalẽ nyuitɔwo dometɔ ɖeka le agblea
me, le nye nukpɔsusu nu la, eyae nye Eƒe Vava ƒe Gbeƒãɖela la. Gake
miakpɔe bena, woyi dzi le wowóm bena, “Míehiã nyagblɔɖila! Míehiã
nyagblɔɖila!” Mikpɔea? Míatɔwo! Eyae nye nusi gblɔm wole.
188 Eye emegbe afisiae míeɖo, egbe, eye abe etsɔ kple egbe, wonɔ
gbeƒã ɖem le radio dzi, bena…eye Baptiste hamewo kple bubuawo,
bena, “Mele be míawɔ ɖeka kple Katolikotɔwo o, gake ele be míawɔ
nɔvikadede kpli wo.” Mikpɔea?
189 Ke le afisia tututu la, Gbedeasi la do go yi afisia tututu, be, “Minɔ
adzɔge le aɖi ma ŋu!” Mikpɔea? Mikpɔea? “Aleke ame eve ate ŋu
azɔ ne womeɖo gbe ɖi o mahã?” Kekeli kple viviti mate ŋu awɔ
nɔvikadede o. Ne Kekeli va la, viviti doa go. Mikpɔea? Mate ŋu…
Nu kpɔŋusẽ kekeake! Màte ŋu anya Kekeli ɖa, kple viviti o. Gake àte
ŋu anya viviti ɖa, kple Kekeli. Ele teƒe. Ke Eyae nye Kekeli la, eye
Eyae nye Nya la. Mikpɔea? Azɔ, yee ma, gatrɔ va egbɔ tẽ. Màte ŋu
ana be Wòada alakpa alo awɔ nane si nye alakpa o. Egatrɔ va ɖoƒe
ma ake tẽ. Ɛ,̃ amegã.
190 Ele ko abe ne amea ɖe to dzi, hedi be yeahe nya kpliwò; ne ènya
afisi ètsi tre ɖo, henya nusi amea xɔ se.
191 Ele ko abe nàtsɔ afɔmizi aɖe asi le eŋu ɖe kpɔ aɖe me, eye nàtu
do ɖesiaɖe. Wò nyatsi tre ɖe agboa nu ko; ele godoo be wòatrɔ gbɔ.
Eya katã koe kuɖe eŋu. Ètɔ kpɔ doe. Mikpɔea? Ele be wòatrɔ gbɔ va
agboa nu enumake ake, elabena mɔ ma ko wòate ŋu ato ado. Atra
eƒe ta ɖe eme le afisia, eye asusɔ vie wòaŋe eƒe kɔ; ayi ɖe afimɛ, kple
afimɛ. Tɔ te ko nànɔ ekpɔm, atrɔ gbɔ va enumake. Mikpɔea? Eya koe
ma.
192 Nenema ko wòle be woawɔe. Minɔ anyi kple Nya ma. Miate ŋu
awó tototo aƒo xlã, kple miaƒe dzixɔsewo, ɖeko miaŋe kɔ, le afisiafi,
gake ele godoo be miatrɔ va Nya sia gbɔ. Mikpɔea? Ɛ,̃ amegã. Eya
katã koe kuɖe Eŋu.
193 Azɔ, mikpɔea, wo—wo—wo—womele Edim o. Womele Mawu ƒe
Nya dim o. Esi wòlé eƒe kɔnyinyiwo me ɖe asi ta, ewɔ Mawu ƒe Nya
nu dzodzroe.
194 Numa kee azɔ, na gbɔgbɔme Xawa. Eya medi be…Edi be yealé
yeƒe kɔnyinyiwo me ɖe asi, eye yeate ɖa tso Mawu ƒe Nya gbɔ. Egalé

ɖe kɔmahatsɔŋkɔwo, kple woƒe dzixɔsewo kple eƒe hamemegãwo ŋu,
tsɔwu be wòaxɔ Mawu ƒe Nya.
195 Eye esi wotsɔ Nya la ƒe ŋugbedodo, vɛ nɛ, le ŋkeke mamleawo
me la, mele Exɔ ge o, elabena, le eƒe kɔnuwo ta, abe alesi Hebritɔwo
ƒe ŋugbetɔ la wɔ ene. Nya vavã la, togbɔ be woɖee ɖe go, heɖo kpe
edzi, da asi ɖe edzi hã, Mele exɔ ge o. Nukaŋuti maxɔe o? Elabena
eƒe kpɔɖeŋu la le afima. Mate ŋu axɔe o. Ele teƒe. Mate ŋu awɔ wu
eƒe kpɔɖeŋua o. Mikpɔea? Eye wogblɔe daɖi be ele ewɔ ge, ekema
aleke nàwɔ agbe ewɔwɔ?
196 Azɔ nu ɖeka si dze be nàwɔ enye be dzi nadzɔ mi be miele eme.
Evɔ. Minɔ elalam. Esɔ gbe.
197 Mawu do ŋugbe, le ŋkeke mamleawo me, bena Yeaɖe Yeƒe Nya
ɖe go ahaɖo kpe edzi nɛ, ke kokoko la mele ewɔ ge o. Nusiwo katã,
ŋugbe Mawu do nɛ, to Eƒe dɔlawo, nyagblɔɖilawo dzi. Mawu do
ŋugbe, to Yesu Kristo dzi. Mawu do ŋugbe, to Yoel me. Mawu do
ŋugbe, to Paulo dzi. Mawu do ŋugbe, to Maleaxi dzi. Yohanes…
Mawu do ŋugbe, to Yohanes nyaɖeɖefiaŋlɔla dzi, nyagblɔɖila mawo
katã, nusi tututu Gbedeasi mamlɛa anye nɛ. Azɔ, ne miedi be miaŋlɔ
wo daɖi la; tsã ɖe, mi katã mienya wo: Yesu, Yohanes 14:12;
eye Yoel, Yoel 2:38; Paulo, Timoteo Evelia 3; Maleaxi, ta 4 lia;
eye Yohanes nyaɖeɖefiaŋlɔla, Nyaɖeɖefia 10, wuiadre, tso gbã yi
wuiadre. Mikpɔea, nusi tututu ava dzɔ fifia! Eye, na hame la, nuka
Wònye? Nya si xɔ ŋutilã zu ŋutilã le Etɔwo dome ake! Mikpɔea? Ke
ɖeko womexɔ Edzi se o.
198 Minya nusi Yesu gblɔ esime Wòkpɔ Wò…esime Wòwɔ nukunu
mawo le woƒe ŋku me, heɖo kpe edzi be Yenye Mawu a? Eɖo kpe
esia dzi, nusi wɔm Wònɔ. Enyee. Ewɔe pɛpɛpɛ. E—Egblɔ na wo be,
Egblɔ be, “Oo, wò, Kapernaum, wò si wokɔ ɖe dzi ɖatɔ dziƒo, ne ɖe
dɔ siwo wowɔ…ne ŋusẽdɔ siwo wowɔ le mewò, wowɔe le Sodom la,
anye ɖe egali egbe.” Ele teƒe. Eye le Kapernaum la, Mewɔ naneke o
negbe be eyɔ dɔ ame ʋeea ɖewo ko, hegblɔ woƒe dzime nyaɣaɣlawo
na wo, hezɔ dzo. Uh-huh. Evɔ. Mikpɔea?
199 Womenya nusie nye ŋusẽdɔwo o. Wosusu be ele be wòanye ɖoɖo
gãa ɖe si ke me amesiame atso, eye ʋɔnudrɔl̃a naƒo nu, eye—eye
haƒolawo aƒo nu, eye aflagawo nanɔ ya ƒom, eye—eye nyɔnuwo nado
awu nyuie, kple woƒe…eye woanɔ lalam, eye Ph.D, kple LL.Dwo
katã, kple kuku gã lɔdzɔwo, eye woavlu awu kɔlawo ɖe kɔme, kple
nusianu, wo katã woazɔ age ɖe eme. “Ema nye nu gãa ɖe ŋutɔ.”

Mawu gblɔ be, “Ema nye aɖaʋadzedze.”
200 Ke Etsɔ nu sue aɖe vɛ si menya vovototo si le ABD me o, beblie
hafi, eye wòwɔ nane si de dzo Hame ŋutɔŋutɔ la me. Eye ame

mamleawo gblɔ be, “Mimlila kɔkɔewo ƒe hatsotso.” Mawu yɔ Ema
be “gã,” eye xexea Yɔe be “aɖaʋadzedze.” Xexea yɔ ema be “gã,” eye
Mawu yɔe be “aɖaʋadzedze.” Mikpɔea, ɖeko wònye esi alo ekemɛ.
Mikpɔea? Eye nusi ŋugbe Mawu do la, Mawu le ewɔ ge eye ewɔe hã.
Mikpɔea? Míekpɔe vɔ.
201 Azɔ, kokoko la, egale abe alesi eya wɔ ene, Hebritɔwo ƒe Xawa.
Ɖeko wògbe ewɔwɔ. Miate ŋu afɔ amekuku ɖe tsitre; miate ŋu akpɔ
Mawu ƒe Gbɔgbɔ. Yesu ɖi va, heɖo kpe Eɖokui dzi be yenye Mawu ƒe
Vi. Gbã, Ede asi gbeƒã ɖeɖe me. Enyo, wosusu be, “Enyo, Ame saga
ƒomevi kae si. Ameka Wònye, gɔ̃ hã?” Enyo, hafi nànya la, amewo
de asi gbɔgblɔ me be…
202 Tsã ɖe, wogblɔe, do ŋgɔ, esime Eƒe ŋgɔdola va, Yohanes, wogblɔ
be, “Wòe nye Mesia la?”
203 Egblɔ be, “O. Gake Ele tsitre le mia dome afiaɖe.” Uh-huh.
Mikpɔea? Nukaŋutie? Enya, ɣeyiɣi si me eƒe gbedeasi la va eme, nusi
wòle be wòawɔ. Enya nusi wɔ ge wòala.
204 Tututu abe alesi Noa nɔ ŋku lém ɖe Henox ŋu ene. Esi Henox dzo
la, Noa gblɔ be, “Anyo wu be mate ɖe aɖakaʋu la ŋu. Ɣeyiɣi la tu
aƒe.” Noa nɔ ŋku lém ɖe Henox ŋu. Mikpɔea?
205 Eye Yohanes nɔ ŋku lém ɖe dzesi si Yesu gblɔ nɛ, alo esi Mawu
gblɔ nɛ, be wòalé ŋku ɖe eŋu la ŋu. Egblɔ be, “Ele tsitre le afisia fifia,
le afiaɖe le mia dome. Nyemenya Eyama o, gake mele Enya ge.”
206 Esi wòtsi tre ɖe afima la, wogblɔ be, “Wòe nye Mesia?” Wogblɔ
be, “Wodɔ mí ɖa tso tanɔƒea.” Uh-huh. Egblɔ be, “Amegãwo, kple wo
katãe, dɔ mí ɖa ɖe afisia. Ne wòe nye Mesia la, nukata màva afima
aɖe ɖokuiwò fia oa, menye le afisia le nu manyatanawo ƒe hatsotso
sia me o! Ele be nàva afima aɖe ɖokuiwò afia.”
207 Egblɔ be, “Menye nyee nye Mesia la o.” Egblɔ be, “Amesi le ɣli
dom le gbeadzi la ƒe gbe menye.”
208 Ema gbɔ wo ta alesi ko wòate ŋui. Womenya naneke le eŋu o,
mikpɔea, gake wo katã wonɔ mɔ kpɔm nɛ be neva. “Gake mate ŋu
anye ŋutsua ɖe abe ema o. Oo, míatɔwo, ema adziŋɔ̃ ŋutɔ!”

“Suku ka me nèdo tso?”
“Ɖeke o.”
“Ɖe nèxɔ hadɔwɔwɔ gbalẽvia?”
“Nuka wònye?” Mikpɔea?

209 Enye Mawu ƒe amesiamina. Egblɔ be, “Nu ɖeka koe le asinye.
Wotsɔ fia la ɖo ati la ƒe ke dzi xoxo.” Azɔ, ema katã—ema katã
koe le esi. Eƒoa nu kple atimula ƒe nyagbewo, ke menye kple nunɔla



NUTRENU ETƆ̃LIA 27

ƒe nyagbewo o; ƒliwo, kple fíawo, kple atiwo, kple bubuawo. Me—
meƒoa nu kple osɔfohawo ƒe nyagbewo o.
210 Gake Yesu gblɔ be nyagblɔɖila ɖeke menɔ anyi kpɔ abe eya ene
o. “Womedzi amea ɖeke tso nyɔnu me, abe eya ene kpɔ o, vaseɖe
egbegbe.” Ele teƒe. “Ewu nyagblɔɖila.” Enye Nubabla la ƒe dɔla, ele
tsitre ɖe—dɔwɔɣi eveawo ƒe dome tututu, hege ɖe eme. Mikpɔea?
“Ewu nyagblɔɖila.”
211 Ke ale—ale womedze sii o. Womese egɔme o. Eɖi ame sagaa ɖe
ƒomevi, eyata woɖe asi le eŋu wòyi, mikpɔea.
212 Emegbe esime Yesu va la, ekema, kakaɖedzitɔe la, womele Exɔ
ge o, atikpala ƒe Vi ma, naneke meli nenema o, esi ŋkɔ ƒoɖia ɖe ta ɖe
Eŋu be, enye “dzidehlɔm̃evi”. Ke, Eya la, womeyina Amea ɖe nenema
tɔgbe kpɔ ge o.
213 Gake, mikpɔ nusi Mawu wɔ ɖa. Etsɔ ame manyanuwo, ame
dahewo, tɔƒodelawo, atimulawo, agbledelawo, kple gbolowo, heɖe
asi le ame ŋkutawo ŋu ɖe afima. Nukaŋutie? Nukae? Nukaŋuti
Wòwɔe ɖo? Nukaŋuti Wòwɔ ale nusia? Miate ŋu asusui kpɔa?
Elabena nenem mewo dze Sii be enye Nya la. Azɔ mina míalé ŋku
ɖe wo ŋu minuti ɖeka ko.
214 Tɔƒodela tsitsi manyagbalẽ aɖe si, mate ŋu aŋlɔ eƒe ŋkɔ o. Biblia
gblɔ be enye “ame manyanu kple masrɔñu.” Ehe eƒe tɔmelãwo vɛ
hetsɔe da ɖe anyigba. Ezɔ yi afima be yeakpɔ nusi ŋu wòwɔ hoowɔwɔ
ma katã kuɖo. Gake le eme ɖaa la, enya bena Biblia gblɔ bena
Mesia la…Hebritɔwo katã nɔ mɔ kpɔm na Mesia, elabena nane kuɖe
Ŋɔŋlɔawo ŋu le dzɔdzɔ ge ne Eva.
215 Mesia geɖewo, tsi tre gblɔ bena, “Eyae Menye,” hekplɔ wo trae,
ame alafalafawo, eye—eye wotsrɔ̃ kple nu ɖesiaɖe. Gake, mikpɔea,
ema li ko be wòaɖe Vavãtɔ la ɖa ne Eva.
216 Míekpɔ Eliya ƒe awuʋlayawo kple kotuwo, kple nu bubu ɖesiaɖe,
gake ema—ema—ema—ema li ko be woaɖe nu vavãtɔa ɖa ne eva.
Mikpɔea? Ele teƒe. Ame ƒomevi geɖe siwo do awuʋlayawo kple
awuwo, eye woɖi wo kple tatsyɔvɔ ƒomevi ɖesiaɖe, kple nu bubu
ɖesiaɖe. Ema menye…Ema—ema ɖeko wòɖo kpe edzi. Abe dɔlla
gbegblẽ ene la, efia be nyuitɔ le afiaɖe, ne miate ŋu akpɔe ko.
Mikpɔea?
217 Eyata Eyae si va. Azɔ ame ŋkuta siawo zɔ va, ke woku ɖe
woƒe teƒenɔnu la ŋu ale gbegbe! “Nukaŋutie,” wogblɔ be, “azɔ, ne
Mesia va la, Ava Kayafa gbɔ godoo. Ava míaƒe kɔmahatsɔŋkɔ la
gbɔ. Ava Farisitɔwo gbɔ.” Zadukitɔwo, “Emae nye nusi miesusu! Ava
Zadukitɔwo gbɔ.” Ke woawoe nye ma, mikpɔea, nu ɖeka ma si le wo
si egbe, fifia.

218 Gake esi Wòva la, enye nu saga aɖe. Ava, oo, tsitre ɖe nusi
wosusu la ŋu ŋutɔ, gake Eva le Nya la nu. Ke womenya Nya la o.
219 Mina magblɔ esia, nyateƒetɔe, ale be mia…ne wòaɖi ɖe mia me
ɖaa ke. Medi be woase esia egɔme. Eyae nye nusi nye miaƒe kuxi la
egbe, mikpɔea, mienya Nya la o! Mikpɔea?
220 Yesu gblɔ be, “Miete ŋu dzea si dziƒo ƒe nɔnɔme, gake miete ŋu
dzea si ɣeyiɣi la ƒe dzesiwo o.”

Wobe, “Mose le mía si.”
221 Eyata, egblɔ be, “Ne ɖe mienya Mose la, anye ne mianya Nye
hã.” womenya Mose o, eye eyaŋuti womenya o. Ðeko wonya dzixɔse
aɖe si woɖe to vɛ.
222 Azɔ mina míatsɔ tɔƒodela xoxo sia. Etsɔ eƒe kusi daɖi. Ehe eƒe ge
si fu la, hezɔ yi afima, “Mexɔe se be makpɔ Amesi wònye.”
223 Nɔviŋutsu aɖe gblɔ be, “Va miyi. Na míayi ɖe afisia.” Egblɔ be,
“Ŋutsu ɖeka ma koe. Ŋutsu ma si wogblɔ nyitsɔ be…Menɔ Egbɔ zã
blibo ɖeka eto zã me. Ènyaa Yohanes, menɔ nu ƒom na wò kuɖe eŋu?”
224 “Ɛ̃ ɖe, gbememe ma si le afima! Ɛ̃ ɖe, mese eŋkɔ.” “Enyo,” Simon
tsitsia, ènyaa, ebe, “Mese eŋkɔ le anyime afima. Ɛ̃ ɖe, enɔ afima fifia,
anɔ ɣleti eve alo etɔ̃ esi, le anyime afima. Ɛ̃ ɖe.”
225 “Enyo, egblɔ be…Eye gbeɖeka la enɔ tsitre ɖe afima, egblɔ nya
tramaa ɖe. Egblɔ be, ‘Minyaa, Eyae si va ɖo fifi laa!’ Wogblɔ be, ‘Aleke
nèwɔ nya?’ Eɖe ŋku kpɔ afima; Ame gbɔlo aɖe koe nɔ tsitre ɖe afima.
Egblɔ be, ‘Mekpɔ Mawu ƒe Gbɔgbɔ, abe ahɔnɛ ene, wòɖi gbɔna. Mese
Gbea ɖe gblɔ bena, “Eyae Si. Esiae nye Vi Nye lɔlɔt̃ɔ si dzea Ŋunye be
manɔ eme.”’ Tete wòzɔ ge ɖe tsia me henyrɔ̃ Eyama, kple bubuawo.
Enyo, le afima la, egblɔ be yenya Eyama.”
226 “Oo, nyemenya o,” Simon gblɔ be. “Mese nya mawo katã, zi
geɖe.” Gake eyae si zɔ va. Ke le eƒe dzi me ke la enye nuku si woɖo
ɖi. Mikpɔea? Yesu gblɔ nenema. Esɔ gbe. Ezɔ te ɖe Eŋu. Zɔ te ɖe eŋu.
Gblɔ bena, “Mayi ɖe takpekpea me be makpɔ.” Ezɔ yi afima.
227 Yesu nɔ tsitre ɖe afima, nye Ame gbɔlo aɖe ko. Ezɔ te ɖe eŋu.
Egblɔ be, “Tsyo, wò ŋkɔe nye Simon. Eye fofowò ŋkɔ enye Yona.”
Ema ɖe aya le eƒo. Nukaŋutie? Agbe Mavɔ nuku sue ma la, wotɔ nui
le eme afima. Ɛ,̃ amegã.
228 Egblɔ be, “Lala vie! Aleke wònye nenema? Mèkpɔm kpɔ o ɖe. Eye
Mènya fofonye hã o ɖe, elabena eku fifia anɔ ƒe geɖewo. Gake Èva,
gblɔe nama? Azɔ, menya be Biblia gblɔ be…” Azɔ, ema megbugbɔ tɔ
asi nusi hamemegã gblɔ dzi o. “Gake Biblia gblɔ bena Mesia la anye
Nyagblɔɖila. Eyae nye Ma. Yee Le afima.”

229 Gbeɖeka Eva to Samaria, heto afima yina kple Yudatɔwo ƒe
hatsotso aɖe. Egblẽ wo ɖi. Eye nyɔnu agbevlo-tɔ sia do go, ɖewomahĩ
enye aƒenɔvi nyakpɔa ɖe, minyae. Eye wonyãe wòtsi gbɔdome, le eƒe
ɖevime. Eye wòva to afima. Ðewohĩ enɔ nane ŋu bum. Ezɔ yi afima
hetsɔ tɔkpo daɖi. Eye wòde asi ka ɖiɖi ɖe eme, minyae, be yeaku tsi.
Kasia wòse Ŋutsua ɖe gblɔ be, “Ku tsi vɛ Nam.” Etsa ŋku godoo, ke
Yudatɔa ɖe si xɔ ƒe-doma nɔ anyi ɖe afima.
230 Egblɔ be, “Woagagblɔea, Menye Yudatɔ nènye oa? Medze be
nàwɔ nenema o. Menye kɔnu na Wò be nàƒo nu kplim o. Samariatɔ
menye.”
231 Egblɔ be, “Gake ne ènya Amesi èle nu ƒom na la, nàhe…wòe
Abiam be mana tsi wò nàno.”
232 Ebe, “Afika Wò tɔkpo ɖe?” Mikpɔea? “Afika Wò ka ɖe?”

“Enyo,” Egblɔ be, “Tsi si Mana la enye Agbe.”
233 “Nuka?” Mikpɔea? “Nukaŋutie,” egblɔ be, “tsyo, mi katã miedi
be miasubɔ le Yerusalem. Ke mía fofowo subɔna le…”
234 “Oo,” Egblɔ be, “ele teƒe, gake,” ebe, “mí Yudatɔwo míenya nusi
míawo míesubɔna. Gake,” ebe, “minyaa, ɣeyiɣi li gbɔna esime—
esime amewo magasubɔ le Yerusalem alo to sia dzi o.” Egblɔ be,
“Woa—woasubɔ Mawu le Gbɔgbɔ me, elabena Enye Gbɔgbɔ, Gbɔgbɔ
kple Nyateƒe.” Enyo, ede asi ŋugble dede me, minyae.

Eye Wògblɔ be, “Yi ɖayɔ srɔw̃ò va afisia.”
Egblɔ be, “Srɔñyea? Srɔ̃ mele asinye o.”

235 “Nukaŋutie,” ebe, “eto nyateƒe.” Egblɔ, gblɔ be, “Èzɔ kple ame
atɔ,̃ eye adẽlia le asiwò fifia.” Eye wògblɔ be, “Atɔ̃ nɔ asiwò kpɔ.
Ke—ke, wò, ènyae. Èto nyateƒe.”
236 Milé ŋku ɖe eŋu! Nuka wònye? Kekeli ma ƒo nuku ma. Enɔ afima,
nusi Mawu ɖe gblɔ la. Ɛ,̃ amegã.
237 Nuku la nɔ anyigba me. Esime Mawu te tsi la ɖa, eye ɣe dze ɖe
edzi la, emie. Ele teƒe. Mikpɔea? Nusi katãe hiã la, enye ɣe. Kekeli la
koe wòhiã. Ɛ,̃ amegã.
238 Eye esime Gbɔgbɔ Kɔkɔe, si le Eyama me, mli eƒe agbe xoxoa
ɖa la, eɖee fiae be, Kekeli la ƒoe. Egblɔ be, “Amegã, medze sii be
Nyagblɔɖila Nènye.” Egblɔ be, “Azɔ, míenyae, menya bena, ne Mesia
va la, emae nye nusi Wòanye. Ke nyagblɔɖilaa ɖeke menɔ mía si kpɔ
o anɔ ƒe alafa geɖewo. Nyagblɔɖila vavãtɔa ɖeke meganɔ mía si kpɔ
o, anɔ ƒe alafa geɖewoe si.” Eye wògblɔ be, “Alesi Nègblɔ nya kuɖe
srɔñye ŋu, hegblɔ nenie nɔ asinye kpɔ, kple bubuawo. Nukaŋutie,”
ebe, “Nyemese esia me o.” Ebe, “Ne Mesia va la, enyo, numae Wòawɔ.
Ke Wòe nye Ameka?”



30 NYA SI WOGBLƆ LA

Egblɔ be, “Eyae Menye.”
Yee ma. Mikpɔea? Gbolo aɖe loo!

239 Ke nunɔlawo ya tsa ŋku gblɔ bena…Enyo, ele be woana ŋuɖoɖo
woƒe ƒuƒoƒea. Egblɔ be, “Migayi kple ame ma o. Gbɔgbɔvɔ̃ le—le
eme. Evɔ.” Azɔ, emae nye vovototo la. Nu ɖeka ma ke wònye egbe.
Mikpɔea? Nu ɖeka ma ke egbe, esɔ ɖe edzi tututu. Ɛ̃ ɖe. Ɛ,̃ amegã.
240 Eyama, eyama nyae, elabena Kekeli la ƒo Esia. Wokpɔ-…Wo
tɔƒodelawo, atitsolawo, agbledelawo, nudzɔlawo, gbolowo, wokpɔ
le Eyama me nusi Ŋɔŋlɔ tsɛwo gblɔ be Awɔ la. Ke Farisitɔwo mete
ŋu kpɔe o, elabena woƒe kɔnyinyi…?…Womete ŋu kpɔe o, le woƒe
kɔnyinyiwo ta. Gake gbolo, agbledelawo, kple wo katã, wokpɔ Esia,
amesiwo katã woɖo ɖi la. Esi ɖikekeawo mli ɖa la, nukua dze miemie.
Esɔ gbe.
241 Nuka wòwɔ? Ɖe wògblɔ be, “Enyo, dzi dzɔm be medo go Mesia”?
Oo, gbeɖe, nɔviŋutsu. Kaba eyi ɖe dua me. Eŋlɔ be tsi la. Egblɔ be,
“Miva, kpɔ Ŋutsua ɖe Si gblɔ nusiwo mewɔ la nam. Ɖe esia menye
nusi tututu Ŋɔŋlɔ la gblɔ be Mesia le wɔwɔ ge oa? Ɖe esia menye ema
tututu oa?” Eye amewo te ŋu kpɔ nu ɖeka ma.
242 Abe alesi Yesu Kristo gblɔ, le Yohanes Kɔkɔe 14:12 me ene be,
agadzɔ ake. Egblɔe le Luka me hã, esime Wògblɔ be, “Alesi wònɔ le
Noa ƒe ŋkekewo me.” Alesie Mawu ɖe Eɖokui fia le Ame aɖe me,
hegblɔ amesi nɔ Eƒe megbe; kple nusi Sara wɔ la, esi wòko nu le
agbadɔ la me. Kple Ŋɔŋlɔ siawo katã, le Maleaxi me, kple bubuawo,
si wogblɔ ɖi na ŋkeke mamlɛawo. Hebritɔwo 4 gblɔ be, ne “Nya la”
trɔ va la. Maleaxi 4 gblɔ be Atrɔ va amea ɖe gbɔ. Hebritɔwo 4 gblɔ
be, “Mawu ƒe Nya dzroa dzimesusu me kpɔna.”
243 Eye woate ŋu akpɔ numa va me, eye woazɔ to eŋu tẽ ayi. Woƒe
kɔnyinyiwo ɣlae hewɔe nu dzodzroe. Enyo, míeɖo afisia. Evɔ. Uh-
huh.
244 Minyaa, Ate ŋu awɔ numa ke egbe. Ava kpea dzi awɔ nu ɖeka
ma ke si Wòwɔ tsã, abe alesi Wògblɔ be Yeawɔ ene. Mikpɔea? Edo
ŋugbe be yeawɔe. Edo ŋugbe be yeawɔe. Eye ne Agawɔ nu ɖeka ma
ke la, Laodikea ƒe gbedeasitsɔlae wòle be wòawɔe.
245 Eye ekema ne Laodikea hame la kpɔe wòva me la, woawo hã
woawɔ tututu abe alesi Hebri hame la wɔ le gɔmedzedzea me ene.
Um-hum. Meka alesi woɖo kpe Edzi nyuie o la, oo, woawɔe, alekekee
hã. Oo, míatɔwo!
246 Azɔ, Egblɔ be awɔe. Míatrɔ yi ɖe Nya gɔmedzetɔa gbɔ, eye
míaɖe ɖe go abe alesi wodo ŋugbe ene, be woagaɖɔ Xɔse la, Xɔse
gɔmedzetɔa ɖo, ake. Eye ne Eɖe Eɖokui fia be Yele Yeƒe dukɔ la
dome, to nusiawo wɔwɔ me la; Gɔ̃ hã ate ŋu ana woaɖe Eƒe foto, esi



NUTRENU ETƆ̃LIA 31

dzɔdzɔmenunya aɖo kpe edzi. Ke hã womaxɔ edzi ase o. Eye woɖo
kpe edzi be, hena be fotoɖemɔ̃ ƒe ŋku Ɖee wòtsi tre ɖe afima, dzo
Lilikpo ma ke, eyama ke etsɔ, egbe, yi ɖe mavɔmavɔ me, Hebritɔwo
13:8, be wòafia be—be dzɔdzɔmenunya, kple mɔ bubu ɖesiaɖe, ɖee
fia le gbɔgbɔme nutome le dzɔdzɔmenunya nu. Le mɔ ɖesiaɖe nu
woate ŋu—woate ŋu aɖo kpe edzi, woɖo kpe edzi.
247 Ke, minyaa, woate ŋu awɔ nu ɖeka ma ke faa dzro. Ate ŋu anye
be woazɔ to eŋu tututu ahawɔ numa ke si woawo wɔ.
248 Oo, Mawu nekpe ɖe mía ŋu! Oo! Ɖeko matɔ ɖe afisia. Gake,
Mawu nakpe ɖe mía ŋu be míakpɔe azɔ, enye nye gbedodoɖa, esime
míeva ɖo azɔ. Elabena, nyemedi be malé mi ɖi akpa o. Mawu nakpe
ɖe mía ŋu be míakpɔe. Mexɔe se be ɖewohĩ, Gbɔgbɔ si le mía dzi la,
anye fifi laa ye Wòakpe ɖe mía ŋu be míaɖee fia, aʋu Nutrenu sia.
249 Mina míaxlẽe. Esi míekpɔ nɔnɔme si me hamea le, hekpɔ alesi
wònɔ, kpɔ nusi wowɔ, kpɔ afisi wòle be wòava ɖo la, kpɔe be ele
afima, hekpɔ nusi wòle be woawɔ la. Numa tututue wowɔ. Azɔ mikpɔ
afisi míeɖoa? Miawo ŋutɔ midrɔẽ kpɔ. Nyemate ŋu adrɔẽ o. Ɖeko dɔ
kpɔ ŋkunye me be mahe Nya sia vɛ. Tututu abe alesi Wotsɔe nam
la, mate ŋu Atsɔe ana. Vaseɖe esi Wòatsɔe nam la, nyemate ŋu Atsɔe
ana o; ame ɖeke hã mate ŋui o.

Eye esi wòɖe nutrenu etɔl̃ia ɖa la, mese nu gbagbe etɔl̃ia le
gbɔgblɔm bena, Va eye kpɔ ɖa. Eye kpɔ ɖa, mekpɔ sɔ yibɔa ɖe;
eye amesi doe la lé nudanu ɖe asi.
Eye mese gbe la abe nu gbagbe eneawo dome wòɖi le ene

hele gbɔgblɔm bena, Lu dzidzenu ɖeka naxɔ denario ɖeka, eye
ƒo dzidzenu etɔ̃ naxɔ denario ɖeka; eye megawɔ vɔã ɖeke ami
kple…wein o.

250 Azɔ, Alẽvi la xɔ Agbalẽa ɖe Eƒe asi me, heɖe Nutrenuawo ɖa. Eɖe
gbãtɔ, evelia, eye azɔ Eɖe etɔl̃ia ɖa. Eye esi Wòɖee ɖa la, Alẽvi lae
ɖee ɖa, Nutrenu Etɔl̃ia, Nu gbagbe etɔl̃ia…
251 Azɔ ame nenie nya alesi Nu gbagbe etɔl̃ia ƒe nɔnɔme le? Edze abe
ame ene. Gbãtɔa le abe dzata; evelia le abe nyivi, alo nyitsu ene; eye
etɔl̃ia le abe amegbetɔ ene, enye amegbetɔ. Eye wòse nu—Nu gbagbe
la, si—si nye Lã la. Nu gbagbe, si le abe ame ene, gblɔ na Yohanes
be, “Va, nàkpɔ nusi Wònye, nyaɣaɣla sia si woɣla la.” To xɔxɔkpɔkpɔ
ƒe ƒeawo katã me va yi, tso xexeame ƒe gɔmeɖoanyi me ke, Woɣlae
ɖe Nutrenu sia te, nusi le dzɔdzɔ ge la. Azɔ, “Va, kpɔ nusi Wònye.”
252 Eye ale Wòʋu Esia. Dziɖegbe ɖe gbe, eye Alẽvi la ʋu Nutrenuawo.
253 Azɔ, ke Yohanes zɔ va, be yeakpɔ nusi Wòanye la. Nuka wòkpɔ?
Ekpɔ sɔ yibɔ aɖe. Eye nudanu le edola si me, alo skeli, le eƒe asi me.
Azɔ, emae nye nu gbãtɔ si wòkpɔ. Esime Alẽvi ɖe gbeƒã Esia la, eʋu

Nutrenu la, emegbe Nu gbagbe bubu…Mikpɔea, Nu gbagbe mawo le
gbeƒã ɖemi, ɖekaɖeka, “Va, nàkpɔ.” Eye Yohanes, afisi wòtsi tre ɖo
la, ɖewomahĩ ele alea, ezɔ va afisia, esime Alẽvi la ʋui la, egazɔ va
afisia. Enuenu la…
254 Dziɖegbe la ɖea gbe, abe alesi míekpɔ le Nutrenu Gbãtɔa me ene.
Eye wòɖe ŋku be yeakpɔ nusi dzɔ. Eye wòkpɔ amea ɖe gbɔna, gbã
la, enɔ sɔ ɣi dzi. Ekpɔe wòdo sɔ va yi. Eye keke va yi la, Yohanes kpɔ
wo keŋ vaseɖe nuwuwu. Ekpɔe, le eƒe sɔ ɣi dzi wòva yina, lé dati ɖe
esi, eye sɔ—sɔdola la, metsɔ da aɖeke ɖe asi o. Eye nu bubu si wòkpɔ
la, exɔ fiakuku aɖe, hedo sɔa keke ɖo nuwuwu.
255 Emegbe míekpɔe be, ekema, Alẽvi la, gazɔ va, Eʋu bubu. Eye
wòkpɔe. Azɔ sɔ dzĩ a—aɖe esi gbɔna. Amesi doe la le yi ɖe eƒe asi
me. Edo sɔ keke va yi le Ŋɔŋlɔa me, mikpɔea, helé yi sia ɖe eƒe asi
me, eye ele nɛ be wòawu ame eye wòaɖe ŋutifafa ɖa le anyigba dzi.
256 Azɔ Alẽvi la ʋu Nutrenu bubu. Ɖeka bubu le Nu gbagbeawo
dome, si le abe ame ene, gblɔ be, “Va, nàkpɔ.” Azɔ ezɔ va, kpɔ nusi
wònye. Eye esi wòkpɔe la, sɔdola aɖe esi va le sɔ yibɔ dzi.
257 Azɔ, le zã si va yi me la, míekpɔ bena sɔdola ɖeka ma ke si do sɔ
ɣi la eya kee gale sɔ dzĩ la dzi.
258 Eye Gbe la gblɔ, le Nu gbagbeawo titina, ewɔ yɔyɔ, mikpɔea. Le
afima la, eva be yeakpɔ nusi wònye: Enɔ Nu gbagbe siawo me. Eye
wòkpɔ sɔ yibɔ sia.

Eye esime…gbe la ɖi le nu gbagbe eneawo dome be, Lu
dzidzenu ɖeka naxɔ denario ɖeka, eye—eye ƒo dzidzenu etɔ̃
naxɔ denario ɖeka; gake kpɔ egbɔ be nagawɔ vɔã ɖeke a—ami
kple wein o. (Mikpɔea?)

259 Sɔdola sia, mina míaƒo nu tso eŋu. Ne miade dzesi sɔdola gbãtɔ,
amesi wònye la. Eye míekpɔ, zã si va yi me bena, le Ŋɔŋlɔa nu la,
sɔdola evelia nye ame ɖeka ma ke tututu, negbe ɖeko wòle sɔ bubu
dzi. Nukae dzɔ? Etrɔ eƒe subɔsubɔdɔ la. Mikpɔea? Esɔ gbe. Míekpɔ
bena enye antikristo, ke eɖɔli eƒe ɖoƒe.
260 Míekpɔ bena esime wònye, gbã la, enye sɔ ɣi aɖe ko, ezu
nufiafia aɖe. Azɔ, míegbugbɔ esiawo dometɔ ɖesiaɖe yi Ŋɔŋlɔawo
me. Mikpɔea?
261 Azɔ, milé ŋku ɖe afisi míeɖo la ŋu, fiẽ sia, hame ƒe agbenɔɣi
bubu ma azɔ. Mikpɔea? Míegbɔna ɖe hamea ƒe agbenɔɣi etɔl̃ia gbɔ
azɔ. Mikpɔea? Enye hame ƒe agbenɔɣi etɔl̃ia tututu, si sɔ kple sɔ etɔl̃ia
pɛpɛpɛ. Mikpɔea?
262 Azɔ, hamea ƒe agbenɔɣi gbãtɔ la, nuka wònye? Nikolaitɔwo xɔ
nufiafia aɖe, mikpɔea, esi nye gbãtɔ la ko. Esɔ gbe. Eye emegbe, nu

gbãtɔ si míenya la, Nikolaitɔwo ƒe nufiafia sia, va zu nusi dzi woda asi
ɖo be esɔ gbe, eye wodee dɔwɔwɔ me. Eye woɖɔ kuku na asimesi sia.
Emegbe, gbɔgbɔ sia, antikristo, va xɔ ŋutilã le ame aɖe me. Mikpɔea?
Eye míekpɔe, emegbe, hã, bena ezu gbɔgbɔvɔ̃ si xɔ ŋutilã; gbɔgbɔvɔ̃
la do go, eye gbɔgbɔvɔ̃ ge ɖe eme.
263 Eye abe alesi hame ma le ene la, ema tɔgbe, antikristo ƒe hame la,
le ŋgɔ yim la, nenema ke Ŋugbetɔ la hã va le yiyim to nu vovovowo
me: eto afiatsotso, kɔkɔewɔwɔ, Gbɔgbɔ Kɔkɔe ƒe nyɔnyrɔ̃ me, heɖe zɔ
yi ŋgɔ tẽ, mikpɔea, nenema ke tututu. Negbe, ɖeko woawo tre woƒe
nyɔnyɔx̃ɔxɔ, eye Hame la xɔ etɔ emegbe. Woƒe ƒe etɔ̃ gbãtɔawo…
woƒe ɖoƒe etɔ̃ gbãtɔawo to vivitiɣeyiɣi la me; emegbe etɔl̃ia, Hame
la va, to ɖoƒe etɔãwo: tso afiatsotso, kɔkɔewɔwɔ, Gbɔgbɔ Kɔkɔe ƒe
nyɔnyrɔ̃ me: zu Mawu Xɔŋutilã heɖe eɖokui ɖe go le mía dome. Eyae
si va, abe antikristo, abe aʋatso nyagblɔɖila, emegbe lã la, tete viviti
gbenɔɣi la. Eye Hame la do go le viviti gbenɔɣi ma me: afiatsotso,
kɔkɔewɔwɔ, Gbɔgbɔ Kɔkɔe ƒe nyɔnyrɔ:̃ Nya si xɔ Ŋutilã le Xɔsetɔ me.
Eye wòyi anyime. Uh-huh. Mikpɔ esia? Eyi anyime. Hame la yi yame.
Mikpɔea? Ede blibo ko alesi wòate ŋui. Oo, evivi ŋutɔ. Ɖeko melɔ̃
esia.
264 Sɔdola sia nye ɖeka ma ke, gake ele eƒe subɔsubɔdɔ ƒe ɖoƒe bubu.
265 Ɖoƒe gbãtɔ, sɔ ɣi, mikpɔea, enye nufiala aɖe ko, antikristo ƒe
nufiala aɖe ko. Etsi tre ɖe Mawu ƒe Nya ŋu.
266 Ke azɔ aleke nàte ŋu anye antikristo aɖe? Amesiame si gbe Nya
ɖesiaɖe le esia me be menye nyateƒe o, eye egbe be woafiae nenema
tututu la, enye antikristo, elabena wogbe nu le—le—le—le—le Nya
la gbɔ. Ke Eyamae nye Nya la.
267 Azɔ, ɖoƒe gbãtɔ, sɔ ɣi, enye nufiala aɖe ko, gake antikristo ƒe
gbɔgbɔ le eƒe nufiafia kple eƒe nyenye me. Enye fɔmaɖila. Mate ŋu
awɔ vɔ̃ amea ɖeke o, edze sigbe; ɖeko wòayi dzi ene. Nenemae Satana
gena ɖe emee. Oo, enye xevi dzeaye aɖe.
268 Egblɔ na Xawa be, ebe, “Azɔ, ènya be yele nunya dim. Mènya
nyui kple vɔ̃ o.” Egblɔ be, “Azɔ, ne miaƒe ŋkuwo ʋu la, mianya nusi
wònye.” Eye wògblɔ be, “Kutsetse la vivi ŋutɔ. Enyakpɔ. E—ebiã ŋu
na ŋku. Ele be nàɖui ziɖeka. Mènya ne enye esia, alo menyee o, alo
ènyaa?”

“O, nyemenya o. Gake Mawu gblɔ be migawɔe o.”
“Gake, oo, enyo, menya, gake…”
“Mawu gblɔ be Ye…míaku.”

269 Egblɔ be, “Kakaɖedzitɔe Mate awɔ nenema o.” Mikpɔea, evivi
ŋutɔ alesi wòate ŋui. Mikpɔ nusi wòwɔ ɖa.

270 Milé ŋku ɖe antikristo ƒe gbɔgbɔ sia ŋu alesi wòtsi tre le hame
gbãtɔ la me, Nikolaitɔwo ƒe nufiafia. Nikao, “aɖu” hameviwo dzi,
awɔ ame kɔkɔe aɖe. Oo, ɖeko wòle abe le-…“Enyo, nɔvikadede ko
dim míele. Nukaŋutie, miekaka ɖe afisia; esi amea ɖeke manya afisi
amea ɖe le o. Mesusu be edze be mí katã míawɔ ɖoɖowɔha aɖe eye
míato vo vie ko. Mikpɔea, míadzo, aƒo mía ɖokuiwo nu ƒu. Ele be
míatsɔe wɔ kɔnyihabɔbɔ aɖe.” Ke eyae nye nusi wònye. Naneke tɔgbe
meli nenema si nye Methodiste Kristo Hame o. Ema menye Hame
o; kɔnyihabɔbɔ wònye. Baptiste, ema menye Hame o; kɔnyihabɔbɔ
wònye.
271 Hame ɖeka koe li, eye eyae nye Yesu Kristo ƒe Ŋutilã
makpɔmakpɔ la. Eye wodzi wò ɖe Ema me, ele teƒe, to ɖoɖoɖi dzi.
Ele teƒe. “Amesiwo katã Fofo la tsɔ Nam la woava. Amea ɖeke mate
ŋu ava nemenye Fofo lae yɔe o. Eye amesiwo katã Wòtsɔ Nam la,
woava Gbɔnye.” Eyata, ema, yee ma. Ɖeko wò…
272 Alẽvi la bɔbɔ nɔ afima, hele—le nya xɔm ɖe akɔ, vaseɖe esime
ame mlɔetɔ nage ɖe eme. Ga sue la ɖea gbe, eye Wòzɔ yi hexɔ Eƒe
nunɔamesi la ekem, mikpɔea, ye katãe ma; ekplɔ Eƒe Hame la yi Aƒe,
Etɔwo. Eye Wòtsɔ Eƒe futɔ ƒu gbe ɖe Dzota la me, eye etɔwo katã yi
ɖe afima kplii, ke eyae ma. Emegbe míazɔ le Milenium me.
273 Sɔdola ɖeka ma ke, azɔ. Le ɖoƒe gbãtɔ sia la, enye fɔmaɖila.
Eye evelia, azɔ, ne mieyi dzigbe vie la, le ŋgɔgbe vie wu ema
la; ɖoƒe evelia la, Biblia gblɔ be “woanɛ fiakuku aɖe.” Eye woɖɔ
fiakuku na amea ɖe, ame kɔsu aɖe. Mikpɔea, woɖɔ fiakuku nɛ! Eye,
emegbe, Biblia meyɔe be papa o. Biblia yɔe be “aʋatso nyagblɔɖila.”
Nukaŋutie? Ɛ̃ ɖe. Eme kɔ ƒã be, ele be wòanye aʋatso nyagblɔɖila,
kpakple eƒe antikristo gbɔgbɔ, si fia antikristo nu tsitre ɖe Nya
gɔmedzetɔa ŋu. Elabena, ne efia nu tsitre ɖe Nya gɔmedzetɔa ŋu la,
enye antikristo. Eyae wònye. Ke Nya lae nye Mawu, mikpɔea, Kristo.
Esɔ gbe. Azɔ, esia megbe la, míekpɔe esime woɖɔ kuku nɛ. Eye esi
wòxɔ fiakuku la, azɔ, enye fɔmaɖila kple amemanɔsitɔ vavã. Ame sue
aɖe koe wònye.
274 Gake tsã le Nikea Takpekpea me la, wowɔe nenema, eye
Constantino tsɔ eƒe nuwo katã nɛ. Ke azɔ nuka wòwɔ? Emegbe eyama,
mikpɔea, Satana, tsɔ eƒe fiazikpui kple ŋusẽ nɛ. Biblia gblɔ nenema,
eye míeto eme va yi.
275 Azɔ, nu bubu si míekpɔ enye be abosam ye ɖua dunyahehe katã
si nɔ anyi kpɔ alo si ava nɔ anyi la dzi. Míekpɔe le Mateo 4:11 me.
Eye azɔ míekpɔ, emegbe, bena, Satana ɖo asi dunyahehe dzi xoxo.
276 Ke ele didim be yeaxɔ Hame la, eyata eyi afima be Yeablee. Ekpɔ
eƒe ame kɔsu la, hekplɔ ge ɖe ɖoɖowɔha aɖe me, ɖɔ fiakuku nɛ wòzu

“vikar,” mikpɔea, kristo aɖe. Kristo le dɔ wɔm le Mawu teƒe. Mikpɔea,
asimesi sia nye vikar, si le Mawu teƒe. Mikpɔea? Nu ɖeka ma ke ko,
“le Mawu teƒe,” nusi wòle be wòanye, vikar aɖe le Kristo te.
277 Azɔ, azɔ, esi wòwɔ esia la, ekema nuka wòwɔ? Eya, Satana, xɔ
eƒe dunyahehe ƒe ŋusẽ, esi dzi ɖum wòle xoxo, hexɔ mawusubɔsubɔ
ƒe ŋusẽ, wònye woɖɔ fiakuku nɛ xoxo, eye wòtsɔ wo ƒo ƒu.
278 Eye emegbe egawɔ fiakuku bubu nɛ ɖe dzomavɔ dzi. Eye
amesiwo yi ɖe eme la, ne woxe ga home sɔgbɔ la, eye laɖe wo do goe.
Mikpɔea? Ekema azɔ enye—enye vikar ɖe Dziƒo dzi, ɖe ŋutiklɔdzo
dzi, abe alesi wòdi be yeayɔe ene. Nenem nu aɖeke mele Biblia me
o, mikpɔea, gake ele be wòawɔ nane. Biblia gblɔ be edo go tso aʋli
me, eye wògatrɔ yi nenema ke. Ke, le anyigba dzi la, enye dziɖula!
279 Azɔ nuka wònye wonɛ ekem? Gbã la, dati nɔ esi, gake da aɖeke
menɔ esi o. Gake fifia la yi sẽŋu aɖe le eƒe asi me. Ate ŋu awɔ nane
fifia. Ale eti kpo le eƒe sɔ ɣi la dzi; sɔ ɣi la yi du sisi dzi ɖadze go.
Azɔ ede eka dzi? Sɔ dzĩ, ʋu, sɔ si biã abe ʋu ene. Edo ema vavã. Oo,
kakaɖedzitɔe. Azɔ wona ŋusẽ gãa ɖe kple yi gãa ɖee, be wòawu ame,
ale wòdo eƒe sɔ si biã abe ʋu ene.
280 Míekpɔe, le Nutrenu Evelia me, si woʋu nyitsɔ zãme be, eɖe
ŋutifafa ɖa le anyigba dzi eye wòwu wo nɔewo. Eye ye ŋutɔ ƒe
xɔsetakugbalẽ, si nye Roma Katoliko hamea tɔ la, fia bena wowu
Protestanttɔ miliɔn blaadẽ vɔ enyi, tso Hippo Kɔkɔe ŋɔli si tso…le
Augustino Kɔkɔe tso Hippo megbe, vaseɖe ƒe alafa wuiatɔ̃ blaenyi
kple edzivɔwo. “Miliɔn blaadẽ vɔ enyi.” Schmucker ƒe Nudzadzraɖo
Gã la, ne miedi be miaxlẽe la, enye Nudzadzraɖo Dzeani aɖe, boŋ,
mikpɔea. Azɔ, miliɔn blaade vɔ enyi woŋlɔ ɖe xɔsetakugbalẽ la me!
Esime ɖeka le amesiwo woa ŋutɔwo yɔ be ame kɔkɔewo dome xɔ
ɖeɖefia be amesiame si melɔ̃ ɖe Roma-hame la dzi o la ele be woaku
abe kɔmamãtɔ ene, ema na woɖo mo vevie koŋ. Xɔ,̃ woyi ʋukɔkɔɖi
dzi! E—eti kpo dze eƒe sɔ-…, alo, eƒe sɔ dzĩ la dzi, eye wòyi edodo
dzi. Oo!
281 Azɔ eƒe ŋusẽ gã la va. Wowɔe wòzu Dziƒo teƒenɔla, eye wòsubɔe
abe Mawu ene. Dziɖula le anyigba dzi, to hamea kple dziɖuɖua wɔwɔ
ɖekae me la, ewɔe wòzu dziɖula le anyigba dzi; wonae fiakuku ɖe
ema dzi. Ate ŋu ado gbe ɖa be luʋɔwo nado go tso ŋutiklɔdzo me.
Ate ŋu axɔ nya-…Ele ko abe Mawu ene, le anyigba dzi, ɖe Mawu
teƒe. Wo katã ƒoƒu la, nɛ ŋusẽ gã aɖe be wòawu amesiame si melɔ̃ ɖe
eƒe sedede dzi o. Amekae agblɔ nyaa ɖe nɛ? Hame la mate ŋu agblɔ
naneke o; eyae nye ta nɛ. Dukɔa mate ŋu gblɔ naneke o; ele ta nɛ.
Eyata, woku miliɔn miliɔnwo. Hame suewo katã, nɔviŋutsu, wogbã
wo, eye wowu wo hetsrɔ̃ wo, tsɔ wo na dzatawo woɖu, kple nu bubu
ɖesiaɖe. Mikpɔea? “Ʋɔdriba la,” Roma, “tsɔ eƒe zikpui kple ŋusẽ nɛ.”

Nenema Biblia gblɔ. Mikpɔea? Eyata edo eƒe sɔ dzĩ la si nye kpɔɖeŋu
nɛ, hezɔ le amegbetɔ ƒe ʋu me, ʋuu zu sɔ dzĩ aɖe.
282 Azɔ Yohanes kpɔe le sɔ yibɔ dzi. Eɖɔli, nu bubu aɖe.
283 Azɔ ele be—be magblɔ nya sia alesi ko wòva nam. Ke azɔ ne
eva nam eye mesɔ kple Ŋɔŋlɔ mamleawo o la, ekema menye Mawu
ye tsɔe na o. Mikpɔea, ele be Ŋɔŋlɔawo nawɔe, ɖesiaɖe, nu gã—gã
ɖeka ko wònye nenema. Ele be Ŋɔŋlɔa nawɔ ɖeka kple Ŋɔŋlɔa. Eye
nusianu si tsitre ɖe Ŋɔŋlɔa ŋu la…Ne Aƒetɔ ƒe Dɔla ma gblɔ nane nam
si mele Ŋɔŋlɔa me o la, nyemaxɔ Edzi se o. Mikpɔea?
284 Megblɔ, le Chicago afima nyitsɔa ɖe, esime osɔfo alafa mawo
katã…Ɖe amea ɖe nɔ takpekpea mea? Kakaɖedzitɔe. Takpekpe ma le
Chicago, megblɔ be, “Azɔ, mi katã miele nu ƒom be miexɔ…Miesusu
be miele tsaka yem le afisia, kuɖe nane ŋu.” Ele sigbe le xɔ sia me fifia
ene. Megblɔ be, “Nuka wònye? Mieɖo esia tsitre ɖe ŋunye.” Megblɔ
be, “Gbɔgbɔ Kɔkɔe ɖee fiam, egbetɔãgbe zãme, afisi mia dometɔ
ɖesiaɖe ava nɔ. Eye mímele afima nɔ ge o…Mibia Carl le afisia be
mesɔ gbe o mahã o.”
285 Eye Hank kple wo katã wonɔ afima, “Ele teƒe.” Mi katã mienɔ
afima hesee.
286 Megblɔ be, “Azɔ mietsi tre ɖe ŋunye, le nye Nufiafia ŋuti. Eyae
nye kuxi la. Azɔ medi be mia dometɔ ɖeka nava afisia, eye miatsɔ
miaƒe Biblia atsi tre ɖe gbɔnye, aɖo kpe Edzi be mele teƒe o.”
Ameha la zi ɖoɖoe toŋtoŋ nyemese kpɔ o. Megblɔ be, “Nukae le
miawɔm?” Megblɔ be, “Ekema, ne mienya be miate ŋu atsi tre ɖe
Nya la ŋu o la, ekema mite ɖa le megbenye. Mi Mawuŋunusɔsrɔ̃
ƒe Dɔktawo kple nusianu, alesi mieƒo nu, heɖe mia ɖokuiwo fia be
‘Dɔkta,’ ‘Dɔkta,’ ‘Dɔkta.’ Ke nyea menye…” (Oo, nye kple Nɔviŋutsu
Wood míegblɔna be “ameyeye,” alo, “amemumu.”) “Nyemede suku
o, nyemeyi bibliasuku alo suku aɖeke kpɔ o. Gake mitsɔ miaƒe Biblia
ne miava afisia atsi tre ɖe nye axa dzi, ado alakpatɔ da ƒe nuku,
nyɔnyrɔ̃ le Yesu ƒe Ŋkɔ me, alo nu bubu siwo mefiana dometɔ ɖeka.”
Ame aɖeke megblɔ nya ɖeke o. Mi katã mienya nenema. Emae nye
ameha ziɖoɖoe kekeake si mèkpɔ kpɔ o.
287 Mikpɔea, ɖeko wole xɔxlɔm̃ sigbe nyemenya nuka o. Azɔ, azɔ
eyae nye si. Nyemexɔ dzrewɔwɔ kple amewo dzi se o, gake ne eva
ɖo afisi wodi be yewoahe wò de eme la. Ke anye ne nyemayi o, gake
Gbɔgbɔ Kɔkɔe gblɔ nam be, ebe, “Heyi ɖe afima. Matsi tre ɖe gbɔwò.”
288 Egblɔe na wo, ŋkeke etɔ̃ alo ene do ŋgɔ na ɣeyiɣi la. Mi
katã mienɔ afima hese Am. Carlson kple ame mamlɛwo, kple—kple
Tommy Hicks. Eye wo katã wonɔ anyi ɖe afima. Ke meyi, ŋkeke etɔ̃
do ŋgɔ, eye megblɔ be, “Miele asi ɖe ge le teƒe ma ŋu.”

289 Enye ahomtutu zã aɖe. Menɔ takpekpe aɖe wɔm. Egblɔ be, “Yi,
natsi tre ɖe fesre nu, le ʋɔtru sue etɔl̃ia nu le afima.” Eye meyi ɖe
afima hetsi tre ɖe afima. Menɔ xexe kpɔm nenema.
290 Egblɔ be, “Wotre mɔ̃ ɖi na wò. Wole biabia ge tso asiwò be nàƒo
nu le Chicago Nutogã la ƒe Osɔfowo ƒe Habɔbɔ me.” Egblɔ be, “Wotre
mɔ̃ ɖi na wò, kuɖe wò nufiafia ŋuti le Nye Nya me.”
291 Egblɔ be, “Azɔ, wole asi ɖe ge le teƒe ma ŋu. Womele exɔ ge o.
Ke wole teƒea ɖe xɔ ge, esi le hẽ.” Egblɔ be, “Nenema eƒe dzedzeme
le.” Metɔ te, eye mekpɔ ɖokuinye le kɔna aɖe me; metrɔ kpɔ megbe
afima hekpɔ. Mekpɔ amewo katã le afima. Mekpɔ osɔfo mawo katã
nɔ anyi ɖe afima, alesi woanɔ la. Mekpɔ wo katã. Eye Wògblɔ be…
292 “Oo,” mesusu be, “Anyo wu be nyemayi afima o ekem, Aƒetɔ,
nenye numa wɔ ge woala la. Nyemedi be made abi wo ŋu alo awɔ nu
gbegblẽ aɖeke o.”

Egblɔ be, “Heyi. Matsi tre ɖe gbɔwò.” Ewɔe. Ele teƒe.
293 Azɔ, mi katã, ɖaseɖilawo le afisia fifi laa, siwo nɔ anyi ɖe afima
henya be nyateƒee. Ele teƒe. Enyo, nyaƒoka la hã, le mia si le afisia.
Gake, mikpɔe vɔ, miekpɔa.
294 Azɔ, azɔ nyaɣaɣlaa ɖe kuɖe esia ŋu. Ke azɔ, Esia la, esi Wòɖee
fiam egbe ŋdikanyã, hafi ŋu nake. Ale meɖe abla yi Ŋɔŋlɔawo me
hede asi ŋkuléle ɖe eŋu, nɔ edim. Enɔ afima. Etɔ̃ le wo dome, vaseɖe
fifia la, woɖee fia blibotɔe, le nukumɔ dzi. Ɛ̃ ɖe. Azɔ sɔ yibɔ la ƒe
nyaɣaɣla lae nye si, le nusi woɖe fiam la nu.
295 Ede asi sɔ dodo me le viviti gbenɔɣiwo ƒe ɣeyiɣi me. Numae
sɔ yibɔ la ɖɔli, viviti gbenɔɣiawo, elabena enye zãtsiƒe ƒe ɣeyiɣi na
xɔsetɔ vavã siwo susɔ la. Milé ŋku ɖe eŋu azɔ le hamea ƒe agbenɔɣi ma
me, hamea ƒe agbenɔɣi titina tɔ ma me, hamea ƒe agbenɔɣi doviviti
la. Milé ŋku ɖe alesi Wògblɔ ŋu bena, “Ŋusẽ via ɖe koe le asiwò.”
Enye zãtsiƒe na wo, na xɔsetɔ vavã. Azɔ milé ŋku ɖe eŋu. Kloe la
woxɔ mɔkpɔkpɔ ɖesiaɖe le Hame vavãtɔ la si, elabena asimesi sia ɖu
hamea kple dukɔa siaa dzi. Nuka wɔ ge wole? Mikpɔea, Katoliko-ha
xɔ dzi le ɖuɖum, ɖe hamea kple dukɔa dzi. Eye amesiwo katã, melɔ̃
ɖe Katoliko-ha la dzi o la, wowu wo. Susu ma tae wòbɔbɔ nɔ sɔ yibɔ
dzi ɖo. Ke mile ŋku ɖe nu dovivi si wowɔ la ŋu, mikpɔea, ale miate
ŋu akpɔe. Ke ɖeko mia…Ne mienya miaƒe ŋutinya la, milé ŋku ɖe
eŋu, ekema mia…Enyo, mele be mianya esia gɔ̃ hã o, be—be mianya
Esia. Azɔ milé ŋku ɖe eŋu. Mɔkpɔkpɔ katã bu. Emae nye eƒe sɔ yibɔ
la.

Azɔ, edo eƒe sɔ ɣi ge ɖe eme, ayetɔe.

296 Emegbe wona ŋusẽe; eɖe ŋutifafa ɖa, wu ame miliɔn geɖewo.
Eyae nye nusi wɔ ge wòala esi wòdo sɔ la va yi. Ke egale ewɔm
kokoko. Mikpɔea?
297 Azɔ, eyae nye si le eƒe sɔ yibɔ la dzi gbɔna, azɔ. Viviti gbenɔɣi
la, emae nye ɣeyiɣi ma. Ɣeyiɣi si me woɖo hame la, eye wòxɔ ŋusẽ
vɔ megbe teti la, woxɔ nu bubu ɖesiaɖe le mia si. Eye wòyi, anɔ,
ƒe alafalafawo alafalafawo, eyae nye nusi nuxlẽla ɖesiaɖe nya abe
viviti gbenɔɣiwo ene. Ame nenie nya nenema? Kakaɖedzitɔe, viviti
gbenɔɣiwo. Emae nye miaƒe sɔ yibɔ la, eɖɔli viviti gbenɔɣi ma. Azɔ,
mɔkpɔkpɔwo katã bu; mɔkpɔkpɔ aɖeke kura o. Nusianu le yibɔ, na
xɔsetɔ sueawo. Azɔ, ematae woyɔe be, woɖee fia abe, sɔ yibɔ ene.
298 “Eƒe nudanuwo, alo eƒe skeliwo, le eƒe asi me,” mikpɔea. Wole
ɣli dom be, “Lu dzidzenu ɖeka axɔ denario ɖeka, eye ƒo dzidzenu
etɔ̃ naxɔ denario ɖeka.” Mikpɔea, le nyateƒe me la, yee ma, lu kple
ƒo nye nusi nana agbe. Woawoe wotsɔ wɔna abolo kple nuwoe.
Gake, mikpɔea, enɔ asi dom ɖe eŋu. Nusi fia, be, enɔ fe kam na
etɔwo ɖe agbe ƒe mɔkpɔkpɔ si ƒomevi ɖom wònɔ ɖe wo la, to
ewɔwɔ…Edze egɔme le ɣeyiɣi ma tututu me, hena be wodze fe xexe
ɖe gbedodoɖawo ta, nɔ asi dom na gbedodoɖa. Wogawɔnɛ fifia;
novenawo.
299 Elabena, nuka wɔm wònɔ? Ele aboyo ɖem xexeame ƒe
kesinɔnuwo. Skeli la, hele nuwo dam, “Lu dzidzidze ɖeka naxɔ
denario ɖeka; ƒo dzidzenu etɔ̃ naxɔ denario ɖeka.” Sɔdola nɔ sɔ yibɔ
dzi, mikpɔea, enɔ…ele ga bam le etɔwo si. Esime, Biblia gblɔ ɖi be,
xexeame ƒe kesinɔnuwo katã, kloe le esi. Abe alesi míegblɔe nyitsɔ
zãme ene tso Russia ŋu, kple wo katã, ɖeko woxɔ ga la katã heba nu
ɖesiaɖe le amewo si, nu ɖesiaɖe. Ale, miekpɔe vɔ.
300 Azɔ mide dzesii. Mikpɔ afisi gadzɔdzɔ, le hamea me, xoxoe ma
tsoa? Mite ɖa le numa gbɔ; be woatsɔ tu ɖoɖowɔha aɖe, nu gã aɖe,
kple dɔlar miliɔn ɖe afisia. Ke—ke mikpɔ nusi nye dadaa?
301 Akpe na Wò, Aƒetɔ. Oo, míatɔwo! Dzi dzɔm ŋutɔ. Ɛ,̃ amegã. Esɔ
gbe. Eƒe amenuveve wònye. Evɔ. Esɔ gbe. Esɔ gbe.
302 Enye zãtsiƒe. Mise egɔme azɔa? [Ƒuƒoƒea gblɔ be,
“Amen.”—Tala.] Eye afii la, ele asi dom ɖe agbe ƒomevi ɖesiaɖe
ta, emae nye eƒe ƒo kple nuwo, dzɔdzɔmetɔa; menye gbɔgbɔmetɔa,
azɔ o. Enye ƒo, mikpɔea, ekema, ƒobolo kple lubolo. Enɔ asi dom ɖe
agbe ma ƒomevi ŋu esi mãm wòle na etɔwo. Le asi dom ɖe fadawo ƒe
gbedodoɖa ŋu, be woado gbe ɖa aɖe amewo le ŋutiklɔdzo me. Wodo
asi ɖe eŋu! Azɔ mele esia ɖem le blemaŋutinya la me tẽ. Na woxea
fe ɖe eta, mesusu be, novena ye, mesusu nenema, nusi wònye…
amesiame le afisia nya nusi wònye…Novena, mesusu be enye nane



NUTRENU ETƆ̃LIA 39

si wòle be miawɔ, mienyae, akɔfadɔ aɖe. Ele be ame aɖe naxɔ ga
ɖe eta. Helɔ xexeame ƒe kesinɔnuwo ƒoƒu ɖe ekɔme, na eya ŋutɔ, na
hame la ŋutɔ. Eye egale sɔ dzi. Oo, ele edzi kakaɖedzitɔe. Ɛ,̃ amegã.
Egale sɔ dzi!
303 Mide dzesii. Akpa nyuitɔ lae nye si azɔ. Mide dzesii.

…kpɔ egbɔ be nagawɔ vɔ̃ wein kple ami sia o.
304 “Eƒe Via ɖe gasusɔ ɖe afima, ke mègaka Eŋu o!”
305 Azɔ, ami enye…edo sɔli Gbɔgbɔ la, Gbɔgbɔ Kɔkɔe. Mana mi
kpukpui ʋeea ɖewo ne miedi la. Ŋɔŋlɔ eve li. Le Mose III, 8:12 me,
afisi Aron, hafi wòage ɖe eme la, ele be woasi ami nɛ, minyae. Kple
Zaxarya 4:12, kuɖe ami si le sisim, le kɔkɔm ɖe toawo me ŋu, eye
wògblɔ be, “Esiae nye Nye Gbɔgbɔ, Ami.” Nu bubu, ne miedi be
miakpɔe la Mateo, 14…25, afima ɖetugbui abunɛtɔwo le, alo 25:3,
ɖetugbui abunɛtɔawo la Ami menɔ wo si o, Gbɔgbɔ aɖeke o. Eye
Mateo 25:4, ɖetugbui aɖaŋudzelawo la Ami nɔ woƒe akaɖiwo me,
woyɔ kple Gbɔgbɔ la. Gbɔgbɔ! Ami nye kpɔɖeŋu na Gbɔgbɔ. Oo,
ŋutikɔkɔe! Esɔ gbe. Mise emea? [Ƒuƒoƒea gblɔ be, “Amen.”—Tala.]
Esɔ gbe. Azɔ, ami nye kpɔɖeŋu na Gbɔgbɔ.
306 Eye wein do sɔli ɖeɖefia ƒe ahamumu. Oo, me—ewɔ nam be
maʋu du le teƒea katã. Ewɔ nuku be nyemenyɔ̃ aƒelikawo o, esime
Aƒetɔ la ɖe esia fiam, mikpɔea, “ɖeɖefia ƒe ahamumu.” Mikpɔea?
307 Ami kple wein, le Biblia me, wodoa ha, kokoko. Metsɔ nyadigbalẽ
hekpɔe le eme. Woti ɖe wo nɔewo nu, abe—abe nenema, afisi wein
kple ami wozɔ le ɖe du, ɣesiaɣi. Mikpɔea?
308 Ne woɖe Mawu ƒe ŋugbedodo Nya la ƒe Nnyateƒe fia Eƒe
amekɔkɔe siwo yɔ fũ kple Ami vavã la, wo katã womu. Wein nye
ahamumu. Ŋutikɔkɔe! Mele Eŋkɔ sem fifi laa. Dzidzɔ ƒe aha mu wo,
ɣlidodowo! Mikpɔea? Eye, ne Ewɔe la, Ewɔa dɔ ma ke ɖe wo dzi esi—
esi wein wɔna ɖe kodzogbeme dzi. Elabena, esime wona wo ɖeɖefia
la, kuɖe Nyateƒe si tso Mawu ŋu, eye xɔsetɔ vavã yɔ kple Ami la, eye
woɖe ɖeɖefia la fia wo la, ahamumu la de dzi ale gbegbe bena Ewɔnɛ
wòwɔa nu masɔmasɔ. Esɔ gbe. Ŋutikɔkɔe! Mikpɔea, eyae nye nusi le
dzɔdzɔm ɖe wo dzi fifia. Esɔ gbe, enana wowɔa nusi mele ɖoɖo nu o.
309 Azɔ, ne miedi Ŋɔŋlɔa na esia la, mide asi nuxexlẽ me ko le
Dɔwɔwɔwo 2. Afika wole? Woxɔ ŋugbedodo si wona wo la. Esime
Gbɔgbɔ Kɔkɔe ƒe ŋugbedodo la katã kɔ ɖe wo dzi. Eye wònye…Woɖo
kpe edzi kple Ŋɔŋlɔawo. Azɔ, miekpɔa, le…
310 Nuka nenye be ɖe wogblɔ be…“Azɔ, milala, Egblɔ na mí be
míalala le afisia hena míaƒe subɔsubɔdɔ la.” Eye ŋkeke enyi megbe la,
wogblɔ be, “Enyo, magblɔ na mi, ɖekakpuiwo,” Marko gblɔ na Mateo
bena, “Me—mexɔe se be Míexɔe xoxo, nɔviwo. Miesusui nenema oa?

Mikpɔea, míexɔ Esia xoxo. Esime míele lalam kpɔ míaƒe subɔsubɔdɔ
fifia la, ɖe wòle be míado go ko ayi, aɖanɔ gbeƒã ɖem. Egblɔ na mí
be míava afisia alala, ke egbee nye ŋkeke enyi sɔŋ esi míele afisia.”

“Enyo, mina míagalala ŋkeke ɖeka.”
311 Ŋkeke asiekelia va. Tete Marko zɔ va, alo—alo—alo ɖewohĩ wo
dometɔ ɖeka, Yohanes, egblɔ be, “Me—me—mexɔe se be mele be
míagalala wu ema o. Mexɔe se be míexɔ Esia xoxo. Miawo ɖe?”
312 Ale mate ŋu akpɔ Simon, elabena eya si safuiawo le, minyae.
“Azɔ milala vie, ɖekakpuiwo! Ŋɔŋlɔ la ɖo nyaa ɖe agblɔ kuɖe eŋuti.
Ɖeko megblɔ ŋkeke neni si míalala na mí kura o. Egblɔ be, ‘Minɔ
afima vaseɖe! Minɔ afima vaseɖe esi Yoel ƒe nyagblɔɖi la nava me,
vaseɖe esi woaɖo kpe Yesaya ƒe nyagblɔɖi la dzi.’”
313 “Elabena kpakple nuyi kple aɖe siwo kɔkɔna la maƒo nu na
dukɔ sia. Eye esiae nye gbɔɖeme la.” Esiae nye wein si wotrɔ kɔ ɖi.
Nukae nye wein, le Biblia me? Gbɔɖeme. “Esiae nye gbɔɖeme si tso
Aƒetɔ la Gbɔ va.” Mikpɔea? Ele be—ele be wòatso Ŋɔŋlɔawo me azɔ.
Mikpɔea?
314 Eyata, mikpɔea, wein ɖɔli ɖeɖefia ƒe ahamumu. Eye esime
Gbɔgbɔ Kɔkɔe dza la, wokpɔ Mawu ƒe Dzo dze ɖe wo dzi, míatɔwo,
ema tɔ wo mumu. Eye hafi nanya la, wo katã womu ale gbegbe
be amewo susu be ɖe womu aha ŋutɔŋutɔ, gake ɖeɖefiae mu wo.
Kpakple Mawu ƒe…Eyae nye si! Mawu ƒe ɖeɖefia si dzi woɖo kpee
la, me kɔ na wo, dzi dzɔ wo kuɖe Eŋu. Mawu do eŋugbe. Afii la
woɖee fia wo, heɖo kpe edzi na wo. Amen! Amea ɖee nye si tsi tre
ɖe afima, le gbɔgblɔm be, “Esiae nye Ma! Esiae nye Ma!” Ke Eyae
nye ma, woɖo kpe edzi kple dzesi ɖeka ma si le mía si egbe. Ɖeɖe—
ɖeɖefia ƒe ahamumu va me. Mikpɔea? Eye, azɔ, woxɔ Esia ŋutɔŋutɔ
ɣemaɣi.
315 Susu ma tae Petro ate ŋu ado go yi afima, agblɔ be, “Nukaŋutie,
mi Yudea ŋutsuwo, kple mi amesiwo nɔa Yerusalem, miɖo tom. Mi
Mawuŋunusɔsrɔ̃ ƒe Dɔktawo katã, miɖo to nusi gblɔ ge mala na mi,
mikpɔea.”
316 Oo, evivi ŋutɔ loo! Woɖee fia! Woɖee fia! Womu ale gbegbe
esime wokpɔ woɖo kpe edzi. Ewɔna nenema ɣesiaɣi. Ewɔnɛ ɖaa.
317 Ne mekpɔ be Mawu do ŋugbe be yeawɔ nane le ŋkeke sia me,
esime Wòdo ŋugbe be yeaʋu Nutrenu siawo le nuwuwu ŋkeke sia me!
Ke mienya dzidzɔ, ŋutikɔkɔe la o, esi mekpɔe Wòɖe esia fia, etsi tre
ɖe afima kpɔe wòdzɔ! Eye menya be mate ŋu ada gbe ɖe amesiame,
gbɔ: Megblɔ nyaa ɖeke na mí kpɔ o negbe ɖe wova me nenema. Eye
ale be makpɔ dzidzɔ si le nye dzi me, esime mekpɔ Eƒe ŋugbedodo na
ŋkeke mlɛ siawo, alesi Wòdo ŋugbe be yeawɔe. Eye afisia la, mekpɔe

woɖo kpe edzi eye wowɔe nyateƒe blibo. Ɖeko me…Miese megblɔ
be, “Mekpɔ ɖokuinye subɔlae.” Ema gbɔe wòtso. Ahamumu la kpe
akpa, ɖeko—ɖeko me—me—mesɔ gbe kloe be madze aɖaʋa, minyae.
Ahamumu, si ɖeɖefia nana! Esɔ gbe.
318 Womu ale gbegbe, le—le ɖeɖefia la ŋuti, bena woɖo kpe, esɔ
gbe, ŋugbedodo la dzi. Azɔ, oo, míatɔwo! Afimae dzidzɔ ƒe ahamumu
dzɔna le, vaseɖe esime ameawo gblɔ be, “Aha yeye le wo mum,”
esime Mawu ɖe Eƒe ŋugbedodo fia wo. Eye menye ɖeko Wòɖee fia
o, ke boŋ Eɖo kpe edzi hã.
319 Nya mae megblɔna ɣesiaɣi. Amea ɖe ate ŋu agblɔ nyaa ɖe, ɛ ̃ ɖe,
ate ŋu gblɔ nya sia nya faa; gake ne Mawu va heɖo kpe edzi la!
320 Azɔ, Biblia gblɔ be, “Ne amea ɖe le mia dome, si gblɔna be yenye
gbɔgbɔmeme alo nyagblɔɖila la, ne egblɔ nusiawo eye meva me o la,
ekema migatsɔ ɖeke le eme nɛ o. Migavɔ̃ nɛ, kura o. Mègavɔ̃ ame ma
o. Gake ne egblɔe eye wòva me la; ekema Nyee, mikpɔea. Me, Mele
ema me. Ema ɖo kpe edzi be Nyee.”
321 Ke, ale, Samaria nyɔnu sue ma. Esime Ŋɔŋlɔa gblɔ bena Mesia sia
awɔ nusiawo la, eye afisia Wòtsi tre hewɔ nusi tututu Ŋɔŋlɔa gblɔ.
Egblɔ be, “Ye nye Ema. Miva, kpɔ Ŋutsua ɖe ɖa! Ɖe menye numa
tututu Ŋɔŋlɔa gblɔ be adzɔ oa?” Mikpɔea, ɖeɖefia la mui. Ðe wòsɔ
gbea? Ezu amesi ɖeɖefia mu, esime woɖo kpe edzi. Mikpɔea? Ele
teƒe. Enya be le afima…
322 “Míenya bena Mesia gbɔna, Amesi woyɔ be Kristo. Eye ne Eva la,
Eyae lawɔ nusiawo.” Ekpɔ nua.

Eye Wògblɔ be, “Eyae Menye.”
323 Emegbe ahamumu la dze egɔme. Eye wòdzo, henɔ ɣli dom, heyi
to dua me. Egblẽ eƒe tsize xoxoe la ɖi, heyi ɖe afima, ɖagblɔ na
amewo bena, “Miva, kpɔ!”
324 Azɔ, ne ɖeko mienya Ɣedzeƒetɔwo ƒe kɔnyinyiwo la, mesɔ gbe be
wòawɔ numa o. Ɛ,̃ amegã. Nyɔnu ma tɔgbe la, amea ɖeke maɖo toe
o. Kpao, amegã. Mikpɔea, dzesi aɖe le eŋu, eye esime wò…Nenye be
eyi mɔdodo dzi nenema, eye wòawɔ nu nenema la, ŋutsu siwo le mɔ
dzi la womatsɔ ɖeke le eme nɛ o.
325 Gake, nɔviŋutsu, Agbe Nya aɖe le esi le afima! Nua mui. Miate
ŋu…Ele sigbe nànɔ agbagba dzem be yeatsi aƒe aɖe, si lé dzo,
gbesigbe ya le ƒoƒom. Oo, nane li anɔ ya gbɔm ɖe eme! Enɔ—enɔ
klalo. Ɛ.̃ Womate ŋu atsi Esia o. Ema nye Mawu ƒe Dzo si le bibim.
Ɛ,̃ amegã. Egblɔ be, “Ne miexɔe se be nenemae o la, minya va afisi
takpekpea le edzi yim le ko. Matsɔe afia mi.” Ɛ̃ ɖe. Yee ma. Ɛ̃ ɖe. Ɛ,̃
amegã.

326 Eye tete ŋutsuawo do go yi afima. Ke Megawɔe ake zi ɖeka o.
Gake wonya be nane dzɔ ɖe nyɔnu ma dzi. Etrɔ, eyata woxɔ Edzi se.
Ɛ,̃ amegã. Woxɔ Edzi se.
327 Elabena, “Xɔse tso nusi wosena me, eye nusi wosena tso Mawu
ƒe ŋugbedodo me, Mawu ƒe Nya la, eye milé ŋku ɖe Eŋu alesi wowɔe
nu vavãe.” Elabena, Nuku aɖe wònye. Eye ne Woƒãe la, Emie Agbe.
Ana nusi tututu gblɔm Wòle la. Ne mewɔe o la, ekema menye Mawu
ƒe Nuku ye o. Alo, nuƒãla menya alesi Wòaƒãe o; Menye Mawu ye
dɔe ɖa, be wòaƒã Nukuwo o. Ate ŋu anye be ele Wo ƒãm ɖe agakpe
aɖe dzi alo nane. Mikpɔea? Eyata mie—ale miekpɔa, ne nuƒãla si le
Nuku ƒãm la, Mawu kpɔa Egbɔ be, Nedze ɖe teƒe nyuitɔ, mikpɔea.
Oo, míatɔwo!
328 Ekema nya kae Wògblɔ na sɔdola sia si le yibɔ me? “Gawɔ vɔ̃ Nye
wein kple Nye Ami la o! Gaka asi Eŋu o, Nye wein kple Ami! Eƒe via
ɖe gale asinye le afima, gake via ɖe gale afima. Ɛ̃ ɖe. Azɔ miate ŋu
ayi edzi adzidze agbe ƒomevi mawo katã siwo tsrɔm̃ miele; ema le
mia gbɔ. Miava xe fe ɖe eta le afima. Gake ne mieva ɖo wein kple
Ami la gbɔ la, miɖe asi le Eŋu kpoo!” Oo, míatɔwo! Ne miate ŋui la,
ne mie…
329 Le nyagbe bubuwo me, abe ale, “Ne mielé ɖewo le Nye Alẽha
sue la me, siwo yɔ fũ kple Nye Ami kple wein la, mikpɔea, si nye
Nya dzadzɛ la ƒe wein kple Ami, mikpɔea, eye mieyina wo wu ge.
Elabena, mie, miele ewɔm. Eyae nye nusi wɔm miele. Migazi wo dzi
be woagblɔ ‘Medo gbe na wò Maria,’ aɖeke o alo awɔ nane nenema
tɔgbe o, alo miaƒe dzixɔsewo ƒe ɖeke o. Miɖe miaƒe asiwo ɖa le wo
ŋu. Wonya afisi yim wole, elabena wosi ami na wo kple Nye Ami.
Eye esi wosi ami na wo kple Nye Ami ta la, dzidzɔ ƒe aha le wo me,
elabena wonya Nye ŋugbedodo Nya la, ‘Magafɔ wo ɖe tsitre ake.’
Migawɔ vɔ̃ Ema o! Migayi anɔ didim be miatsaka wo o. Elabena, te
ɖokuiwò ɖa le Egbɔ ko. O.” Wo katã…
330 Eɖo kpe Eƒe Nya dzi henana Esia vaa eme. Wonya nenema.
Wonya be yewoagafɔ ake. Oo, aleke gbegbe melɔ̃ esiae! Whew!
Woagafɔ ake. Sɔ yibɔ la esi gbɔna, le du dzi azɔ, viviti gbenɔɣiwo.
331 Sɔ ɣi la yi afima; míekpɔ nusi wòwɔ, blibotɔe. Sɔ dzĩ la esi gbɔna;
míekpɔ nusi wòwɔ la pɛpɛpɛ. Sɔ yibɔ la esi gbɔna. Miekpɔa, sɔdola
ɖeka ma ke koe wònye ɣesiaɣi, nusi wɔm wòle, le agbenɔɣiawo katã
me.
332 Azɔ míekpɔe be, edzidzee eye wòxɔ ga ɖe eta, nenema pɛpɛpɛ:
lu, dzɔdzɔmetɔa, agbe dzɔdzɔmetɔa. Enye nusi ŋu wonɔa agbe ɖo.
333 Gake, si do sɔli; Gbɔgbɔ, Ami; kple wein ƒe dzidzɔ. “ Gbɔgbɔmetɔ
ƒe Agbe ma la, mègawɔ Vɔe o. Ɖe asi le Eŋu kpoo!” Le gbɔgblɔ bubu

me, “Roma, mègaka asi Eŋu o! Tɔnyee Wònye! Ema nye Tɔnye!”
334 Azɔ nu bubu gale asinye le afisia medi be mianya. Mide dzesii,
menye Nu gbagbe eneawo dometɔ ɖekae gblɔ be, “Mègaka asi Ami
kple wein ŋu o.” Ɖe miede dzesiea? Nu gbagbe eneawo nɔ nu ƒom,
gake…Milé ŋku ɖe eŋu, mina maxlẽe le afisia ko, via ɖe ko, mikpɔea,
azɔ.

…dzidzenu ɖeka, naxɔ denario ɖeka, na—naxɔ…lu naxɔ
denario ɖeka, eye ƒo dzidzenu etɔ̃ naxɔ denario ɖeka; eye
mègawɔ vɔã ɖeke wein kple…ami o.

335 Azɔ miɖo to afisia.
Eye me—eye mese gbea ɖe le nu gbagbe eneawo titina…

336 Nuka Wònye? Alẽvi la! Amen! Menye nu gbagbe eneawoe o.
Alẽvi lae gblɔe. Nukaŋutie? Eyina Ye Ŋutɔ tɔwo xɔ ge. Nusi nye Etɔ.
Exɔe ƒle. Mikpɔea? Amen! “Mègaka asi Ami ma ŋu o!” O, amegã.
Menye Nugbagbe eneawoe o, ke boŋ Alẽvi lae nye Amesi gblɔ esia.
Eye, oo, míatɔwo! Alẽvi la! Menye…Nu gbagbe eneawo meɖe gbeƒã
esia o. Alẽvi la gblɔe, Eya ŋutɔ.
337 Esime Nu gbagbe eneawo gblɔ be, “Va kpɔ ɖa,” eye woyi, eye
wokpɔe nenema.
338 Eye Wògblɔ be, “Lu dzidzenu ɖeka naxɔ denario ɖeka, eye
dzidze-…eye esia sinu, eye ƒo alesinu.” Ke ɣemaɣi Alẽvi la do ɣli,
le wo dome tututu, bena, “Gake mègawɔ vɔã ɖeke wein kple Ami
o!” Uh-huh. Ele teƒe. Oo, míatɔwo! Miɖo to esia, “Mègawɔ Vɔẽ o, xɔ,̃
nemenye nenem o miaxe fe ɖe eta gbeɖeka.” Oo, míatɔwo!

Ga asieke kple afã.
339 Enyo, le nye nunya nyuitɔ kekeake nu, eye nyuitɔ kekeake si
menya, kple nusi katã mexɔ se le nye dzi me la, emae nye gɔmeɖeɖe
vavã na Nutrenu etɔãwo. Medi be mada akpe na Mawu ɖe eta.
Eye magblɔ esia, bena, eyae nye ɖeɖefia si Wònam. Eyae tsɔ esia
nam, ɖeɖefia si kuɖe Eŋu la. Eye mexɔe se be míele agbe le ŋkeke
mamleawo me.
340 Etsɔ zãme la míatsɔ sɔ-liti dola ma. Ke azɔ nyemenya o.
Nyemenya o. Mawu nya be nyateƒee. Nyemenya naneke kuɖe eŋu
o. Kpao.
341 Mekpɔ nye dzesidede xoxo siwo nɔ asinye anɔ ƒe geɖewoe si
la me. Mekpɔ Nɔviŋutsu Graham Snelling ɣeyiɣia ɖe va yi; ate ŋu
anye be edo go. Gake, meɖo ŋku dzi esime menɔ mawunya gblɔm le
afisia, tsã. Metrɔ kpɔ nusi megblɔ anɔ ƒe geɖewo va yi. Gbeɖeka menɔ
Nyaɖeɖefia ƒe Agbalẽ me tom, metsɔ sɔdola eneawo katã ɣeaɖeɣi.

342 Megblɔ be, “Sɔ ɣi la, eyae nye hame gbãtɔa, ɖikekea ɖeke mele
me o.” Mexlẽ numa le Adventistotɔwo ƒe agbalẽ aɖe me. Eye mexlẽ
nane le afima. Megblɔ be, “Emae nye hame gbãtɔ si do go yi, hele
dzi ɖum.” Eye esi kplɔe ɖo la sɔ aɖe si le yibɔ, megblɔ be…Meŋlɔ be
fifia nusi meyɔ na sɔ yibɔ ma. Megblɔ be…
343 Alo, “Sɔ dzĩ la,” boŋ, megblɔ be, “sɔ ma anya nye ame vɔɖ̃i ma—
fuɖeɖe ma le mɔ dzi, eye ele fiafia ge be aʋawɔwɔ geɖewo atɔ te, alo
nane nenema.” Megblɔ be, “Ðewohĩ aʋawɔwɔ geɖe anɔ anyi.” Megblɔ
be, “Nenemae wòanye.” Eye emegbe megblɔ be, “Sɔ—sɔ liti-…”
344 Alo, “Sɔ—sɔ yibɔ la,” megblɔ be, “ema—ema gɔme enye be—
bena ɖewohĩ ɣeyiɣi doviviti aɖe ava anyigba dzi, esime ɣletiviwo
katã woa—woadzudzɔ keklẽ; ɣe aɖo to, eye ɣleti agbe magana eƒe
kekeli o.” Megblɔ be, “Ɖewohĩ gɔmesese mae le esi.”
345 Megblɔ be, “Sɔ liti la, egɔme enye dɔlélé geɖewo gbɔna.” Azɔ,
nyemenya eƒe gɔmeɖeɖe o. Gake, ema la, eya nye nye gɔmeɖeɖe nɛ
le ɣemaɣi me, elabena ɖeko metsɔ nyuitɔ wu si mate ŋui, esi metsi
tre ɖe afisia le nyagblɔtia dzi.
346 Gake, oo, esusɔ vie magblɔ nyaa ɖe! Esɔ gbe. Hum! Oo! Miele—
miele ekpɔ ge. Milé ŋku ɖe eŋu ko, mikpɔea.
347 Azɔ, oo, ɖe dzi mele mía dzɔm ɖe gaƒoƒo sia si me míele agbe le
ta oa! Ne míekpɔ nusi gbɔ esiawo katã ɖotae la, mesusuna be:

Dukɔwo le anyi dzem, Israel gatsi tre,
Dzesi siwo nyagblɔɖilawo gblɔ ɖi;
Trɔs̃ubɔlawo ƒe ŋkekewo le xexlẽ, ŋɔdzi ɖeto ɖe

wo;
“Mitrɔ gbɔ, Oo mi amesiwo woka hlẽ, va mia tɔ

gbɔ.”
Míaƒe xɔxɔgbe la gogo,
Ŋɔdzi ɖeto ɖe dziwo;
Yɔ fũ kple Gbɔgbɔa, na wòa kaɖi naklẽ,
Kɔ ta dzi, wò xɔxɔgbe la ɖo! (Oo, míatɔwo!)
Aʋatso nyagblɔɖilawo, gbe Mawu ƒe Nyateƒe la,
Bena Yesu Kristo enye míaƒe Mawu;

Ɖe miexɔ Edzi sea?
Gake míazɔ apostolowo ƒe toƒe.
Elabena míaƒe xɔxɔgbe la gogo,
Ŋɔdzi ɖeto ɖe dziwo;
Yɔ fũ kple Gbɔgbɔa, na wò akaɖi naklẽ,
Kɔ ta dzi, wò xɔxɔgbe la ɖo!

348 Ɖe mevivi ŋutɔ oa? Melɔ̃ esia. Míaƒe xɔxɔ la gogo.

Eye Kekeli lado le fiẽwɔɣi,
Mɔ si yi Ŋutikɔkɔe me míakpɔ tsã;
Tsimemɔ lae, nye Kekeli la egbe;
Woɖi mí ɖe Yesu ƒe Ŋkɔ xɔasi la me.
Sɔhɛwo kple ametsitsiwo, mitrɔ dzime tso mia

nuvɔw̃o me,
Gbɔgbɔ Kɔkɔe age ɖe eme tsã;
Fiẽsi Kekeli la do,
Enye nyateƒe be Mawu kple Kristo le Ɖeka.

Eyae nye Nya la! Oo, míatɔwo! Enyo ŋutɔ!
Madidi o Alẽvi la ava kplɔ Eƒe Ŋugbetɔ la dzoe yi

Egbɔ,
Dziƒoʋakɔ la katã woava ƒo ƒu;
Oo, anye nu nyakpɔa ŋutɔ, míado awu ɣi ʋlayawo;
Eye míaɖu nu kple Yesu yi Mavɔ.
Oo, “Va ɖu nu,” Nufiala le yɔwòm be, “Va ɖu nu;”
Oo, te va Yesu ƒe kplɔ̃ ŋuti ɣesiaɣi;
Enyi ame akpewo, eyae trɔ tsi wòzu wein,
Le dɔwuitɔwo yɔm be, “Miva ɖu nu.”
Oo, “Va ɖu nu,” Nufiala le yɔwòm be, “Va ɖu nu;”

(Va ɖu Nya la!)
Te va Yesu ƒe kplɔ̃ ŋuti ɣesiaɣi;
Enyi ame akpewo, eyae trɔ tsi wòzu wein,
Le dɔwuitɔwo yɔm be, “Miva ɖu nu.”

349 Oo, míatɔwo! Ɖe dɔ le mia wuma? “Woayra amesiwo dɔ kple
tsikɔ le wuwum ɖe dzɔdzɔenyenye ŋu.”
350 Ɖe mielɔ̃ Nɛa? Ɖe mielɔ̃ Nɛa? Elɔlɔ̃ ƒe safui la, minyae. Mina mí
katã míanɔ tsitre azɔ, akɔ míaƒe asiwo ɖe dzi ne míaɖe míaƒe dzi
agblɔ Nɛ. “Melɔ̃ Nɛ, melɔ̃ Nɛ elabena Etrem lɔlɔ.̃” Esɔ gbe, mí katã
ɖedu azɔ.

Melɔ̃ Nɛ, melɔ̃ Nɛ
Labe Etrem lɔlɔ̃
Exe nye ɖeɖekpɔkpɔ fe
Le Kalvaria.

351 [Nɔviŋutsua ɖe ƒo nu kple aɖeyeye—Tala.] Milé mia ɖokuiwo
kpoo vavã. Gbegɔmeɖela aɖe le mía si le afisia, Nɔviŋutsu
Higginbotham. Nyemenya ne ele afisia fiẽ sia, alo meli o. Míedi be,
míanya nusi Wògblɔ na mí. Milala vie ko. Afii, afii…[Nɔvinyɔnu aɖe
ɖe egɔme.]

352 Kakaɖedzitɔe, woakafu Aƒetɔ! Nye xɔse kɔ ɖe dzi le Mawu me.
Mie, mielɔ̃ Eyama, fiẽ sia, kple miaƒe dzi katã? Oo, mikafu Eyama,
miagblɔ be, “Akpe na Wò, Aƒetɔ Yesu!”
353 Ale gbegbe míetsɔ kafukafu na Wò, kple míaƒe dziwo katã, Aƒetɔ!
Ŋutikɔkɔe na Mawu!
354 Mitsɔ kafukafu Nɛ ko, mi dukɔwo katã. Mawu nanɔ anyi kpli mi!


